
Firidun bəy Köçərli adına Respublika Uşaq Kitabxanası 

 2026 : Şəhərsalma və memarlıq ili 

 
Rəsmi sənədlər 

 

“Azərbaycan Respublikasında 2026-cı ilin “Şəhərsalma və Memarlıq İli” elan 

edilməsi ilə bağlı Tədbirlər Planı”nın təsdiq edilməsi haqqında Azərbaycan 

Respublikası Prezidentinin Sərəncamı 

 

 Azərbaycan Respublikası Konstitusiyasının 109-cu maddəsinin 32-ci bəndini rəhbər 

tutaraq, “Azərbaycan Respublikasında 2026-cı ilin “Şəhərsalma və Memarlıq İli” elan 

edilməsi haqqında” Azərbaycan Respublikası Prezidentinin 2025-ci il 22 dekabr tarixli 858 

nömrəli Sərəncamına uyğun olaraq qərara alıram: 

 1. “Azərbaycan Respublikasında 2026-cı ilin “Şəhərsalma və Memarlıq İli” elan 

edilməsi ilə bağlı Tədbirlər Planı” təsdiq edilsin (əlavə olunur). 

 2. Bu Sərəncamın 1-ci hissəsi ilə təsdiq edilən Tədbirlər Planında nəzərdə tutulmuş 

tədbirlərin əlaqələndirilməsini və icrasına nəzarəti Azərbaycan Respublikası Prezidentinin 

Administrasiyası həyata keçirsin. 

 3. Azərbaycan Respublikasının Nazirlər Kabineti bu Sərəncamdan irəli gələn 

məsələləri həll etsin. 

 

  

 

İlham Əliyev, 

Azərbaycan Respublikasının Prezidenti 

Bakı şəhəri, 30 yanvar 2026-cı il 

Azərbaycan Respublikasının Dövlət Şəhərsalma və Arxitektura Komitəsi 

əməkdaşlarının təltif edilməsi haqqında 

Azərbaycan Respublikası Prezidentinin Sərəncamı 

 

 Azərbaycan Respublikası Konstitusiyasının 109-cu maddəsinin 23-cü bəndini 

rəhbər tutaraq, Azərbaycan Respublikası Dövlət Şəhərsalma və Arxitektura Komitəsinin 

20 illiyi münasibətilə qərara alıram: 

 Azərbaycanda şəhərsalma və memarlıq sahəsinin inkişafında səmərəli fəaliyyətinə 

görə Azərbaycan Respublikası Dövlət Şəhərsalma və Arxitektura Komitəsinin aşağıdakı 

əməkdaşları təltif edilsinlər: 

 

“Azərbaycan Respublikası Prezidentinin fəxri diplomu” ilə  

 

Hümmətov Namiq Məhəmməd oğlu 

İsbatov İlqar Aydın oğlu 

 

3-cü dərəcəli “Əmək” ordeni ilə 

 

Qarayev Abdı Nazim oğlu 

Nuriyev Eldar Srac oğlu 

 

“Tərəqqi” medalı ilə 

 

Aslanov Nadir Bahadır oğlu 

Babayev Zahid Sabir oğlu 

Kazımlı Elçin Çingiz oğlu 

Qasımov Read Azər oğlu 

Məmmədrzayev Cahangir Cavanşir oğlu 

Rzayev Rövşən Ağarza oğlu 

Umudov Elçin Azər oğlu 

Yusifov Nizami Rasim oğlu 

 

İlham Əliyev, 

Azərbaycan Respublikasının Prezidenti 

Bakı şəhəri, 4 mart 2026-cı il 

Azərbaycan Respublikasında 2026-cı ilin “Şəhərsalma və Memarlıq İli” elan 

edilməsi haqqında Azərbaycan Respublikası Prezidentinin Sərəncamı 

 

 Azərbaycanda şəhərsalma və memarlıq ənənələrinin çoxəsrlik zəngin bir keçmişi 

vardır. İpək Yolu üzərində yerləşən və mühüm ticarət, sənətkarlıq, mədəniyyət mərkəzləri 

kimi Şərq ölkələri ilə sıx iqtisadi, siyasi və mədəni əlaqələr quran iri şəhərlərimizin 

özünəməxsus simasının formalaşmasında qiymətli memarlıq abidələri müstəsna rol 

oynamışdır. 

 Azərbaycan şəhərsalma və memarlıq sənətinin bariz nümunələri olub daim yüksək 

inkişaf səviyyəsinə görə seçilən tarixi şəhərlərimiz ötən dövrlərin memarlıq 

tendensiyalarına uyğun böyüyüb genişlənməklə bərabər, yerli mədəniyyətin əsas 

xüsusiyyətlərini qoruyub saxlamışdır. 

 Bu gün ölkə ərazisində dövlət tərəfindən mühafizə olunan müdafiə qalaları, 

karvansaralar, məscid, məbəd və türbələr milli memarlığın parlaq ənənələrini əks etdirir. 

Bədii-memarlıq həllinin kamilliyi baxımından iftixar hissi doğuran dünya əhəmiyyətli tarix 

və mədəniyyət abidələrindən Möminə xatun türbəsi, Xudafərin körpüsü, “Atəşgah” 

kompleksi və digər bu kimi misilsiz nümunələr Azərbaycanın memarlığının rəmzlərinə 

çevrilmişdir. 

 UNESCO-nun Ümumdünya İrs Siyahısına daxil edilmiş nadir sərvətlərimiz – qədim 

və orta əsrlərin şəhər mədəniyyətini özündə təcəssüm etdirən İçərişəhər və Şirvanşahlar 

sarayı kompleksi, əzəmətli ruhunu indiyədək qoruyan Qız Qalası, Şəkinin tarixi mərkəzi 

və Xan sarayı Azərbaycan şəhərsalma və memarlıq sənətinin dünya inciləri sırasında 

layiqli yer tutan yadigarlarıdır. 

 900 illiyi UNESCO çərçivəsində yubileyləri keçirilən böyük şəxsiyyətlər siyahısına 

daxil olunan qüdrətli sənətkar Əcəmi Naxçıvaninin Azərbaycan və Yaxın Şərq ölkələrinin 

orta əsrlər memarlığına güclü təsir göstərmiş yaradıcılığı dövrün memarlıq məktəbinin ən 

yüksək zirvəsidir. 

 Azərbaycan şəhərlərinin planlaşdırma quruluşunda və memarlıq tərzində artıq XIX 

əsrin ortalarına doğru müəyyən dəyişikliklər öz əksini tapmışdır. Sürətlə sənayeləşən Bakı 

şəhəri Şərq və Qərb memarlığının sintezində qədimliklə müasirliyin vəhdətindəki təkrarsız 

görkəmini məhz həmin vaxtlardan almağa başlamışdır. 

 Azərbaycan Respublikasında şəhərsalma və memarlıq fəaliyyətində milli 

ənənələrdən yaradıcı şəkildə istifadə olunmasına XX əsrdə xüsusi diqqət yetirilmişdir. Bu 

dövrdə bir sıra şəhərlər yenidən qurulmuş və onların əvvəlki siması dəyişmiş, bölgələrdə 

şəhərlərin planlaşdırılması önə çəkilmişdir. İki görkəmli memarın – Mikayıl Hüseynovun 

və Sadıq Dadaşovun fəaliyyətinin aparıcı yer tutduğu həmin dövr milli ənənələr zəminində 

yeni memarlıq üslubunun yaradılması ilə səciyyələnir. 

 Ümummilli Lider Heydər Əliyevin respublikaya rəhbərlik etdiyi illər Azərbaycan 

şəhərsalma və memarlığının inkişafında xüsusi mərhələ təşkil edir. Tarixən təşəkkül tapmış 

Azərbaycan şəhərlərinin və bütöv şəhərsalma sistemlərinin qorunması ilə bağlı bu illərdə 

Ulu Öndərin təşəbbüsü əsasında vacib qərarlar qəbul edilmiş, tədbirlər həyata keçirilmiş, 

şəhərlərdə memarlıq abidələrinin bərpası üzrə planlı iş aparılmış, memarlıq və şəhərsalma 

fəaliyyətinin davamlılığını təmin edən institusional təsisatlar qurulmuşdur. 

 Azərbaycan dövlət müstəqilliyini bərpa etdikdən sonra şəhər quruculuğu 

sahəsindəki yeni təzahürlər ölkədə inşa edilən monumental komplekslərin memarlıq 

həllində özünü qabarıq büruzə vermişdir. Ötən müddətdə dövrün qabaqcıl yanaşmalarını 

və milli təcrübələri əks etdirən layihələrin gerçəkləşdirilməsi sayəsində şəhərsalma 

sənətinin yüksək mənəvi-estetik təsir gücünə malik orijinal nümunələri yaradılmışdır. 

Mövcud möhtəşəm binalar sırasına daimi yeniləşmə rəmzi olan Heydər Əliyev Mərkəzi, 

Alov qüllələri kimi modern üslublu unikal memarlıq abidələrinin və Ağ şəhər 

kompleksinin əlavə edilməsi ilə paytaxtın mənzərəsi daha da zənginləşmiş, regionların 

memarlıq siması xeyli dəyişərək yeni şəkil almışdır. 

 Bu gün də Azərbaycan Respublikasının sosial-iqtisadi inkişaf strategiyasında 

paytaxt və regionların tarazlı inkişafının təmin edilməsi və dayanıqlı məskunlaşmanın 

təşviqi, Birləşmiş Millətlər Təşkilatının Dayanıqlı İnkişaf Məqsədlərinə uyğunluqlar təsbit 

edilməklə, memarlıq və şəhərsalma fəaliyyətinin prioritet istiqamətləri olaraq 

müəyyənləşdirilmişdir. 

 Ermənistanın işğal etdiyi və otuz il ərzində viran qoyduğu ərazilərimizdə 44 günlük 

Vətən müharibəsindəki Zəfərin ardınca innovativ yanaşmaların tətbiqi ilə həyatı yenidən 

canlandıran genişmiqyaslı bərpa-quruculuq işləri Azərbaycan dövlətinin memarlıq və 

şəhərsalmaya müfəssəl baxışını aydın nümayiş etdirir. Böyük Qayıdışa dair I Dövlət 

Proqramına müvafiq qaydada “yaşıl enerji” zonası elan edilmiş bu ərazilərdə 2020–2025-

ci illərdə – dünya memarlıq-inşaat təcrübəsində az rast gəlinən qısa bir müddətdə 100-dən 

artıq yaşayış məntəqəsi, o cümlədən 12 şəhər üzrə planlaşdırma sənədləri hazırlanmış və 

quruculuq işlərinə başlanılmışdır. Azərbaycanın mədəniyyət paytaxtı, xalqımızın qürur 

mənbəyi Şuşa şəhərinin əvvəlki memarlıq mühiti və əsl tarixi siması bərpa edilməklə 

dirçəldilməsi isə milli iradənin təzahürüdür. 

 Ölkəmiz iqlim dəyişmələri və şəhərsalma ilə əlaqədar qlobal çağırışların həllində, 

innovativ yanaşmaların formalaşmasında etibarlı tərəfdaş kimi tanınır. BMT‑nin 

Məskunlaşma Proqramı (“UN-Habitat”) ilə birgə təşəbbüslər və bu çərçivədə memarların 

bir araya gəldiyi milli şəhərsalma forumları Azərbaycanın beynəlxalq tərəfdaşlarla ortaq 

fəaliyyətinin uğurlu nümunəsidir. BMT-nin Ümumdünya Şəhərsalma Forumunun On 

Üçüncü sessiyasının (WUF13) 2026-cı ildə Bakı şəhərində keçirilməsi qərarı 

Azərbaycanın dayanıqlı şəhərsalma proseslərində artan rolunu göstərir. 

 Azərbaycan Respublikası Konstitusiyasının 109-cu maddəsinin 32-ci bəndini rəhbər 

tutaraq, Azərbaycanın çoxəsrlik tarixə malik şəhərsalma və memarlıq mədəniyyəti 

ənənələrinin yaşadılması, eləcə də ölkədə bu sahədə yeni çağırışlara cavab verən mütərəqqi 

yanaşmaların təşviqi və tətbiqinin genişləndirilməsi məqsədilə qərara alıram: 

 1. Azərbaycan Respublikasında 2026-cı il “Şəhərsalma və Memarlıq İli” elan 

edilsin. 

 2. Azərbaycan Respublikası Prezidentinin Administrasiyası Azərbaycan 

Respublikasında 2026-cı ilin “Şəhərsalma və Memarlıq İli” elan edilməsi ilə bağlı tədbirlər 

planına dair təkliflərini bir ay müddətində hazırlayıb Azərbaycan Respublikasının 

Prezidentinə təqdim etsin. 

 

  

 

İlham Əliyev, 

Azərbaycan Respublikasının Prezidenti 

Bakı şəhəri, 22 dekabr 2025-ci il 

Memar Əcəmi Naxçıvaninin abidəsinin ucaldılması haqqında Azərbaycan 

Respublikası Prezidentinin Sərəncamı 

 

 Azərbaycan Respublikası Konstitusiyasının 109-cu maddəsinin 32-ci bəndini rəhbər 

tutaraq, orta əsrlər Azərbaycan memarlığının inkişafında müstəsna yeri olan qüdrətli 

sənətkar Əcəmi Naxçıvaninin xatirəsinin əbədiləşdirilməsi məqsədilə qərara alıram: 

 1. Naxçıvan şəhərində görkəmli memar Əcəmi Naxçıvaninin abidəsi ucaldılsın. 

 2. Naxçıvan Muxtar Respublikasının Nazirlər Kabineti Azərbaycan Respublikasının 

Mədəniyyət Nazirliyi ilə birlikdə Əcəmi Naxçıvaninin abidəsinin ucaldılması ilə bağlı 

tədbirlərin həyata keçirilməsini təmin etsin. 

 3. Azərbaycan Respublikasının Nazirlər Kabineti bu Sərəncamdan irəli gələn 

məsələləri həll etsin. 

 

  

 

İlham Əliyev, 

Azərbaycan Respublikasının Prezidenti 

Bakı şəhəri, 18 sentyabr 2025-ci il 

Birləşmiş Millətlər Təşkilatının Ümumdünya Şəhərsalma Forumunun On Üçüncü 

sessiyasının (WUF13) keçirilməsi ilə əlaqədar Təşkilat Komitəsinin yaradılması 

haqqında 

Azərbaycan Respublikası Prezidentinin Sərəncamı 

  

 

 Azərbaycan Respublikası Konstitusiyasının 109-cu maddəsinin 32-ci bəndini rəhbər 

tutaraq, BMT-nin Ümumdünya Şəhərsalma Forumunun On Üçüncü sessiyasının (WUF13) 

təşkilinin və keçirilməsinin təmin edilməsi məqsədilə qərara alıram: 

 1. BMT-nin Ümumdünya Şəhərsalma Forumunun On Üçüncü sessiyasının 

(WUF13) 2026-cı ildə Bakı şəhərində keçirilməsi ilə əlaqədar aşağıdakı tərkibdə Təşkilat 

Komitəsi yaradılsın: 

 

Təşkilat Komitəsinin sədri 

 

  Samir Nuriyev – Azərbaycan Respublikası Prezidenti Administrasiyasının rəhbəri 

 

Təşkilat Komitəsinin üzvləri: 

 

 Anar Quliyev – Azərbaycan Respublikası Dövlət Şəhərsalma və Arxitektura 

Komitəsinin sədri, Ümumdünya Şəhərsalma Forumunun On Üçüncü sessiyasının milli 

koordinatoru 

 Sahil Babayev – Azərbaycan Respublikasının maliyyə naziri 

 Ceyhun Bayramov – Azərbaycan Respublikasının xarici işlər naziri 

 Mikayıl Cabbarov – Azərbaycan Respublikasının iqtisadiyyat naziri 

 Vilayət Eyvazov – Azərbaycan Respublikasının daxili işlər naziri 

 Fərəh Əliyeva – Azərbaycan Respublikası Prezidenti Administrasiyasının 

Humanitar siyasət, diaspor, multikulturalizm və dini məsələlər şöbəsinin müdiri 

 Emin Əmrullayev – Azərbaycan Respublikasının elm və təhsil naziri 

 Hikmət Hacıyev – Azərbaycan Respublikası Prezidentinin köməkçisi – 

Azərbaycan Respublikası Prezidenti Administrasiyasının Xarici siyasət məsələləri 

şöbəsinin müdiri 

 Kəmaləddin Heydərov – Azərbaycan Respublikasının fövqəladə hallar naziri 

 Şahmar Mövsümov – Azərbaycan Respublikası Prezidentinin köməkçisi – 

Azərbaycan Respublikası Prezidenti Administrasiyasının İqtisadi məsələlər və innovativ 

inkişaf siyasəti şöbəsinin müdiri 

 Teymur Musayev – Azərbaycan Respublikasının səhiyyə naziri 



Firidun bəy Köçərli adına Respublika Uşaq Kitabxanası 

 2026 : Şəhərsalma və memarlıq ili 

 
 Zeynal Nağdəliyev – Azərbaycan Respublikası Prezidentinin köməkçisi – 

Azərbaycan Respublikası Prezidenti Administrasiyasının Ərazi-təşkilat məsələləri 

şöbəsinin müdiri 

 Rəşad Nəbiyev – Azərbaycan Respublikasının rəqəmsal inkişaf və nəqliyyat naziri 

 Arif Səmədov – Azərbaycan Respublikası Prezidentinin Protokol Xidmətinin rəisi 

 Şahin Bağırov – Azərbaycan Respublikası Dövlət Gömrük Komitəsinin sədri 

 Vüqar Əhmədov – “Azərişıq” Açıq Səhmdar Cəmiyyətinin sədri 

 Aygün Əliyeva – Azərbaycan Respublikası Qeyri-Hökumət Təşkilatlarına Dövlət 

Dəstəyi Agentliyinin icraçı direktoru 

 Eldar Əzizov – Bakı Şəhər İcra Hakimiyyətinin başçısı 

 Səbinə Hacıyeva – Azərbaycan Respublikasının Mədəniyyət Nazirliyi yanında 

Mədəni İrsin Qorunması, İnkişafı və Bərpası üzrə Dövlət Xidmətinin rəisi 

 Vüsal Hüseynov – Azərbaycan Respublikası Dövlət Miqrasiya Xidmətinin rəisi 

 Elbay Qasımzadə – Azərbaycan Memarlar İttifaqı İdarə Heyətinin sədri 

 Elçin Quliyev – Azərbaycan Respublikası Dövlət Sərhəd Xidmətinin rəisi 

 Vüqar Qurbanov – Tibbi Ərazi Bölmələrini İdarəetmə Birliyinin icraçı direktoru 

 Ceyran Mahmudova – Azərbaycan Dövlət Mədəniyyət və İncəsənət 

Universitetinin rektoru 

 Saleh Məmmədov – Azərbaycan Avtomobil Yolları Dövlət Agentliyi İdarə 

Heyətinin sədri 

 Gülçöhrə Məmmədova – Azərbaycan Memarlıq və İnşaat Universitetinin rektoru 

 Zaur Mikayılov – Azərbaycan Dövlət Su Ehtiyatları Agentliyinin sədri 

 İlqar Musayev – Azərbaycan Respublikası Xüsusi Rabitə və İnformasiya 

Təhlükəsizliyi Dövlət Xidmətinin rəisi 

 Əli Nağıyev – Azərbaycan Respublikası Dövlət Təhlükəsizliyi Xidmətinin rəisi 

 Fuad Nağıyev – Azərbaycan Respublikası Dövlət Turizm Agentliyinin sədri 

 Balababa Rzayev – “Azərenerji” Açıq Səhmdar Cəmiyyəti İdarə Heyətinin sədri 

 Gülşən Rzayeva – Azərbaycan Respublikası Dövlət Şəhərsalma və Arxitektura 

Komitəsinin Aparatı rəhbərinin müavini 

 Umayra Tağıyeva – Azərbaycan Respublikası ekologiya və təbii sərvətlər nazirinin 

müavini 

 Səadət Yusifova – Azərbaycan Respublikası mədəniyyət nazirinin müavini. 

 2. Bu Sərəncamın 1-ci hissəsi ilə yaradılan Təşkilat Komitəsi: 

 2.1. BMT-nin Ümumdünya Şəhərsalma Forumunun On Üçüncü sessiyasının 

(WUF13) təşkili və keçirilməsi ilə bağlı Tədbirlər Planı hazırlayıb həyata keçirsin; 

 2.2. əməliyyat şirkətinin yaradılması ilə əlaqədar tədbirlər görsün. 

 3. Azərbaycan Respublikasının Nazirlər Kabineti bu Sərəncamın 2.1-ci bəndində 

nəzərdə tutulan Tədbirlər Planının icrası ilə bağlı maliyyələşdirməni təmin etsin və digər 

zəruri məsələlərin həlli üçün tədbirlər görsün. 

İlham Əliyev, 

Azərbaycan Respublikasının Prezidenti 

Bakı şəhəri, 5 iyun 2025-ci il 

Birləşmiş Millətlər Təşkilatının Ümumdünya Şəhərsalma Forumunun 2026-cı ildə 

Bakı şəhərində keçiriləcək On Üçüncü sessiyasının (WUF13) milli koordinatorunun 

təyin edilməsi haqqında Azərbaycan Respublikası Prezidentinin Sərəncamı 

 

 Azərbaycanda şəhərsalma fəaliyyəti Azərbaycan Respublikası Prezidentinin 2021-

ci il 2 fevral tarixli 2469 nömrəli Sərəncamı ilə təsdiq edilmiş “Azərbaycan 2030: sosial-

iqtisadi inkişafa dair Milli Prioritetlər”də və dövlətin sosial-iqtisadi siyasətində dayanıqlı 

inkişafın əsas strateji hədəflərindən biri kimi müəyyən olunmuşdur. Hazırda bu istiqamətdə 

ardıcıl və məqsədyönlü addımlar atılır, şəhərsalma və urbanizasiya sahəsində müasir 

standartlar tətbiq edilməklə Bakıda və respublikanın digər şəhərlərində gerçəkləşdirilən 

layihələr ölkənin hərtərəfli inkişafında mühüm rol oynayır. İşğaldan azad olunmuş 

Qarabağ və Şərqi Zəngəzur iqtisadi rayonlarında tamamilə dağıdılmış yüzlərlə kənd, 

qəsəbə və şəhərin yenidən qurulması prosesi planlı şəkildə sürətlə davam etdirilir. 

 Azərbaycanın müasir şəhərsalma təcrübəsi 2022–2023-cü illərdə keçirilən milli 

şəhərsalma forumlarında geniş nümayiş etdirilmişdir. Regionda ilk dəfə təşkil edilən bu 

forumlar şəhərsalma ilə bağlı ən dolğun müzakirələrin aparıldığı bir platforma yaratmışdır. 

 Şəhərsalma sahəsində Azərbaycanın uğurlu fəaliyyəti layiqincə qiymətləndirilərək, 

irimiqyaslı qlobal tədbirlərdən hesab edilən Ümumdünya Şəhərsalma Forumunun On 

Üçüncü sessiyasının (WUF13) 2026-cı ildə Bakı şəhərində keçirilməsi qərara alınmışdır. 

Azərbaycana hörmət və etimadın göstəricisi olan bu mötəbər tədbirin yüksək səviyyədə 

təşkili ölkənin inkişaf strategiyalarının və dayanıqlı şəhərsalma sahəsindəki 

nailiyyətlərinin beynəlxalq ictimaiyyətə çatdırılması işinə əhəmiyyətli töhfə verəcəkdir. 

 Azərbaycan Respublikası Konstitusiyasının 109-cu maddəsinin 32-ci bəndini rəhbər 

tutaraq, 2026-cı ildə Bakı şəhərində keçiriləcək Ümumdünya Şəhərsalma Forumunun On 

Üçüncü sessiyasının (WUF13) yüksək səviyyədə təşkili və ölkəmizin şəhərsalma 

fəaliyyətinin beynəlxalq miqyasda təbliği məqsədilə qərara alıram: 

 1. Anar Adil oğlu Quliyev Birləşmiş Millətlər Təşkilatının Ümumdünya Şəhərsalma 

Forumunun On Üçüncü sessiyasının (WUF13) milli koordinatoru təyin edilsin. 

 2. Milli koordinatora Birləşmiş Millətlər Təşkilatının Ümumdünya Şəhərsalma 

Forumunun On Üçüncü sessiyasına (WUF13) hazırlıq işlərinin aparılması səlahiyyəti 

verilsin. 

 3. Bu Sərəncam imzalandığı gündən qüvvəyə minir. 

 

İlham Əliyev, 

Azərbaycan Respublikasının Prezidenti 

Bakı şəhəri, 25 aprel 2025-ci il 

İşğaldan azad edilmiş ərazilərdə şəhərsalma fəaliyyəti sahəsində idarəetmə ilə bağlı 

bəzi məsələlər haqqında 

Azərbaycan Respublikası Prezidentinin Fərmanı 

 

 Azərbaycan Respublikası Konstitusiyasının 109-cu maddəsinin 32-ci bəndini rəhbər 

tutaraq qərara alıram: 

 1. Müəyyən edilsin ki, işğaldan azad edilmiş ərazilərdə aşağıdakı səlahiyyətlərin 

həyata keçirilməsi müvəqqəti olaraq Azərbaycan Respublikasının Dövlət Şəhərsalma və 

Arxitektura Komitəsinə həvalə edilir: 

 1.1. tikinti, yer təkinin geoloji öyrənilməsi və faydalı qazıntı yataqlarının istismarı, 

habelə faydalı qazıntıların çıxarılması ilə əlaqəli olmayan yeraltı qurğuların tikilməsi və 

istismarı məqsədləri üçün torpaq sahələrinin istifadəyə və ya icarəyə verilməsi; 

 1.2. Azərbaycan Respublikası Şəhərsalma və Tikinti Məcəlləsinə uyğun olaraq 

tikinti obyektlərinin tikintisinə və istismarına icazələrin verilməsi, məlumatlandırma icraatı 

məqsədləri üçün tikinti layihələrinin onların həyata keçiriləcəkləri müvafiq ərazinin 

planlaşdırılması tələblərinə uyğunluğunun müəyyən edilməsi, məlumatlandırma icraatının 

tətbiq edildiyi tikinti obyektinin inşasının başa çatması barədə müvafiq məlumatların 

Tikintilərin Dövlət Reyestrinə təqdim edilməsi, habelə icazələrin verilməsindən və 

uyğunluğun müəyyən edilməsindən irəli gələn digər səlahiyyətlərin həyata keçirilməsi; 

 1.3. Azərbaycan Respublikası Prezidentinin 2024-cü il 28 sentyabr tarixli 201 

nömrəli Fərmanı ilə təsdiq edilmiş “Torpaqların kateqoriyalara aid edilməsi və onların bir 

kateqoriyadan digərinə keçirilməsi Qaydaları”na uyğun olaraq, tikinti və faydalı qazıntı 

yataqlarının istismarı məqsədləri üçün ayrılması nəzərdə tutulan torpaq sahələrinin 

kateqoriyalara aid edilməsi və ya onların bir kateqoriyadan digərinə keçirilməsi ilə bağlı 

Azərbaycan Respublikasının İqtisadiyyat Nazirliyi yanında Əmlak Məsələləri Dövlət 

Xidmətinə müraciət edilməsi. 

 2. Azərbaycan Respublikasının Nazirlər Kabineti bu Fərmandan irəli gələn 

məsələləri həll etsin. 

 

  

İlham Əliyev, 

Azərbaycan Respublikasının Prezidenti 

Bakı şəhəri, 18 mart 2021-ci il 

“Azərbaycan Respublikasının Şəhərsalma və Tikinti Məcəlləsinin təsdiq edilməsi, 

qüvvəyə minməsi və bununla bağlı hüquqi tənzimləmə haqqında” Azərbaycan 

Respublikasının Qanununda dəyişiklik edilməsi barədə” Azərbaycan 

Respublikasının 2021-ci il 1 fevral tarixli 259-VIQD nömrəli Qanununun tətbiqi 

haqqında Azərbaycan Respublikası Prezidentinin Sərəncamı 

 

 Azərbaycan Respublikası Konstitusiyasının 109-cu maddəsinin 19-cu və 32-ci 

bəndlərini rəhbər tutaraq, “Azərbaycan Respublikasının Şəhərsalma və Tikinti 

Məcəlləsinin təsdiq edilməsi, qüvvəyə minməsi və bununla bağlı hüquqi tənzimləmə 

haqqında” Azərbaycan Respublikasının Qanununda dəyişiklik edilməsi barədə” 

Azərbaycan Respublikasının 2021-ci il 1 fevral tarixli 259-VIQD nömrəli Qanununun 

qüvvəyə minməsi ilə əlaqədar həmin Qanunun tətbiqini təmin etmək məqsədilə qərara 

alıram: 

 Azərbaycan Respublikasının Nazirlər Kabineti: 

 1. İşğaldan azad edilmiş kənd ərazilərindəki yaşayış məntəqələrinin bərpası ilə bağlı 

ərazi planlaşdırılması işlərinin daha səmərəli təşkili məqsədilə Azərbaycan Respublikası 

Nazirlər Kabinetinin 2015-ci il 12 yanvar tarixli 6 nömrəli Qərarı ilə təsdiq edilmiş 

“Müfəssəl plan olmadığı və ya onun müddəti bitdiyi hallarda tikintiyə icazə verilməsi və 

ya məlumatlandırma icraatı məqsədləri üçün tikinti layihələrinin onların həyata 

keçiriləcəkləri ərazinin planlaşdırılması sənədlərinə (baş planlara və (və ya) ümumi 

planlara), habelə müfəssəl planın hazırlanması zamanı nəzərə alınan tələblərə 

uyğunluğunun müəyyənləşdirilməsi Qaydaları”nda bir ay müddətində Azərbaycan 

Respublikasının Prezidenti ilə razılaşdırmaqla müvafiq dəyişikliklər etsin. 

 2. “Azərbaycan Respublikasının Şəhərsalma və Tikinti Məcəlləsinin təsdiq 

edilməsi, qüvvəyə minməsi və bununla bağlı hüquqi tənzimləmə haqqında” Azərbaycan 

Respublikasının Qanununda dəyişiklik edilməsi barədə” Azərbaycan Respublikasının 

2021-ci il 1 fevral tarixli 259-VIQD nömrəli Qanunundan irəli gələn digər məsələləri həll 

etsin. 

 

İlham Əliyev, 

Azərbaycan Respublikasının Prezidenti 

Bakı şəhəri, 16 fevral 2021-ci il 

Azərbaycan Respublikasının Dövlət Şəhərsalma və Arxitektura Komitəsi yanında 

Bakı Şəhər Memarlıq və Şəhərsalma Baş İdarəsi haqqında Əsasnamə 

 

1. Ümumi müddəalar 

 

 1.1. Azərbaycan Respublikasının Dövlət Şəhərsalma və Arxitektura Komitəsi 

(bundan sonra – Komitə) yanında Bakı Şəhər Memarlıq və Şəhərsalma Baş İdarəsi (bundan 

sonra –Baş İdarə) Bakı şəhərinin inzibati ərazisində tikinti obyektlərinin tikintisinə və 

istismarına icazə verən, tikintiyə icazə üçün müraciət edilməzdən əvvəl aparılacaq 

tikintinin icazə verilən parametrləri barədə müraciətlərə baxan, tikinti məqsədləri üçün 

torpaq sahəsi ayrılarkən həyata keçirilməsi nəzərdə tutulan tikinti niyyətinin müvafiq 

ərazinin şəhərsalma sənədlərinə uyğunluğunu yoxlayan, səyyar və əsaslı tikinti olmayan 

obyektlərin, xırda pərakəndə ticarət obyektlərinin və komplekslərinin uyğunluğuna dair 

rəy verən, şəhərsalma kadastrının aparılmasını təmin edən, habelə bu Əsasnamədə nəzərdə 

tutulmuş digər sahələrdə (bundan sonra – müvafiq sahə) fəaliyyət göstərən, statusu mərkəzi 

icra hakimiyyəti orqanlarının yanında olan dövlət agentliklərinin və dövlət xidmətlərinin 

statusuna bərabər sayılan icra hakimiyyəti orqanıdır. 

 1.2. Baş İdarə öz fəaliyyətində Azərbaycan Respublikasının Konstitusiyasını, 

Azərbaycan Respublikasının qanunlarını, Azərbaycan Respublikası Prezidentinin fərman 

və sərəncamlarını, Azərbaycan Respublikası Nazirlər Kabinetinin qərar və sərəncamlarını, 

Azərbaycan Respublikasının tərəfdar çıxdığı beynəlxalq müqavilələri, Komitənin 

Əsasnaməsini, bu Əsasnaməni, Komitənin Kollegiyasının qərarlarını, Komitə sədrinin əmr 

və sərəncamlarını rəhbər tutur. 

 1.3. Baş İdarənin müstəqil balansı, üzərində Azərbaycan Respublikası Dövlət 

Gerbinin təsviri, Komitənin və Baş İdarənin adı həkk olunmuş möhürü, müvafiq ştampları 

və blankları, xəzinə və bank hesablarına vardır. 

 1.4. Baş İdarənin saxlanılması xərcləri və fəaliyyəti Komitənin təsdiq etdiyi xərc 

smetasına uyğun olaraq ayrılmış büdcə vəsaiti və qanunla nəzərdə tutulan digər mənbələr 

hesabına maliyyələşdirilir. 

 1.5. Baş İdarə Bakı şəhərində yerləşir.  
 

2. Baş İdarənin fəaliyyət istiqamətləri 

 

 2.1. Baş İdarənin fəaliyyət istiqamətləri aşağıdakılardır: 

 2.1.1. müvafiq sahədə vahid dövlət siyasətinin formalaşmasında və həyata 

keçirilməsində iştirak etmək; 

 2.1.2. müvafiq sahənin inkişafını təmin etmək; 

 2.1.3. Baş İdarənin fəaliyyət istiqamətləri üzrə normativ hüquqi bazanın 

təkmilləşdirilməsi ilə bağlı Komitəyə təkliflər vermək; 

 2.1.4. dövlət şəhərsalma nəzarətini həyata keçirmək. 

3. Baş İdarənin vəzifələri 

 

 3.1. Bu Əsasnamə ilə müəyyən edilmiş fəaliyyət istiqamətlərinə uyğun olaraq, Baş 

İdarənin vəzifələri aşağıdakılardır: 

 3.1.1. dövlət proqramlarının həyata keçirilməsində iştirak etmək; 

 3.1.2. müvafiq sahə üzrə qabaqcıl beynəlxalq təcrübə nəzərə alınmaqla elmi-texniki 

nailiyyətlərin tətbiqində iştirak etmək; 

 3.1.3. məskunlaşma sisteminin təhlükəli təbii proseslərdən və hadisələrdən 

mühafizəsi üçün tədbirlər hazırlanmasında iştirak etmək; 

 3.1.4. tikilməkdə və istismarda olan bina və qurğularda qəza vəziyyəti yarandığı 

hallarda onun səbəblərinin araşdırılması və bərpa işləri üçün tədbirlərin hazırlanmasında 

iştirak etmək; 

 3.1.5. müəyyən edilmiş qaydada şəhərsalma kadastrını aparmaq; 

 3.1.6. şəhərsalma və tikinti fəaliyyətinin vahid informasiya təminatı sisteminin 

işinin təmin edilməsində iştirak etmək; 

 3.1.7. müəyyən edilmiş qaydada respublika səviyyəsində dövlət şəhərsalma 

nəzarətinin Komitə tərəfindən həyata keçirilməsində iştirak etmək; 

 3.1.8. müvafiq sahədə Komitənin strukturuna daxil olan digər qurumlara, yerli icra 

hakimiyyəti və özünüidarəetmə orqanlarına metodiki kömək göstərmək; 

 3.1.9. müvafiq sahənin inkişafını kompleks təhlil etmək və onun davamlı inkişafını 

təmin etmək üçün təkliflər hazırlamaq;  

 3.1.10. müvafiq sahəyə ayrılan büdcə vəsaiti, kreditlərdən, qrantlardan və digər 

maliyyə vəsaitindən təyinatı üzrə səmərəli istifadə olunmasını təmin etmək; 

 3.1.11. dövlət sirrinin və məxfilik rejiminin qorunması üçün qanunvericiliklə 

müəyyən edilmiş tədbirlər, habelə fəaliyyət istiqamətlərinə uyğun təhlükəsizlik tədbirləri 

görmək; 

 3.1.12. öz fəaliyyəti haqqında əhalinin məlumatlandırılmasını, internet saytının 

yaradılmasını, malik olduğu və siyahısı qanunvericiliklə müəyyən edilmiş açıqlanmalı olan 

ictimai informasiyanın həmin saytda yerləşdirilməsini və bu informasiyanın daim 

yenilənməsini təmin etmək; 

 3.1.13. Baş İdarənin strukturunun və fəaliyyətinin təkmilləşdirilməsi istiqamətində 

tədbirlər görmək; 

 3.1.14. Baş İdarənin fəaliyyəti ilə bağlı ərizə və şikayətlərə baxmaq və 

qanunvericiliklə müəyyən edilmiş qaydada tədbirlər görmək; 

 3.1.15. səyyar və əsaslı tikinti olmayan obyektlərin, o cümlədən əsaslı tikinti 

olmayan xırda pərakəndə ticarət obyektləri və komplekslərinin yerləşdirilməsi və 

quraşdırılmasına rəy vermək; 

 3.1.16. tikinti obyektinin tikintisinə və istismarına icazə vermək, habelə bununla 

bağı Azərbaycan Respublikasının Şəhərsalma və Tikinti Məcəlləsinə uyğun olaraq hüquqi 

hərəkətləri yerinə yetirmək; 

 3.1.17. tikinti obyektlərinin sifarişçilərinin sorğuları əsasında tikintiyə icazə üçün 

müraciət etməzdən əvvəl tikinti aparmaq istədiyi ərazidə aparılacaq tikintinin icazə verilən 

parametrlərini (ərazinin tikinti əmsalı, ərazinin tikinti sıxlığı əmsalı, tikinti obyektlərinin 

hündürlüyü və s.) obyektin təyinatını göstərməklə təqdim etmək; 

 3.1.18. fəaliyyət istiqamətlərinə uyğun olaraq, qanunvericilikdə nəzərdə tutulmuş 

digər vəzifələri yerinə yetirmək. 

 

4. Baş İdarənin hüquqları 

 

 4.1. Öz vəzifələrini yerinə yetirmək üçün Baş İdarənin aşağıdakı hüquqları vardır: 

 4.1.1. müvafiq sahədə normativ hüquqi aktların hazırlanması, onlarda dəyişiklik 

edilməsi, onların şərh edilməsi, qüvvəsinin dayandırılması və ya ləğv edilməsi ilə bağlı 

Komitəyə təkliflər vermək; 

 4.1.2. fəaliyyət istiqamətlərinə uyğun təhlillər və ü4.1.2. fəaliyyət istiqamətlərinə 

uyğun təhlillər və ümumiləşdirmələr aparmaq, analitik materiallar hazırlamaq, müvafiq 

sahə üzrə tədqiqatlar aparmaq, təkliflər vermək; 

 4.1.3. şəhərsalma ilə bağlı qanunvericiliyin pozulması halları aşkar edildikdə 

müvafiq tədbirlər görmək; 

 4.1.4. Azərbaycan Respublikasının tərəfdar çıxdığı beynəlxalq müqavilələrə uyğun 

olaraq, beynəlxalq təşkilatlarla, xarici dövlətlərin müvafiq qurumları ilə əməkdaşlıq etmək 

və təcrübə mübadiləsi aparmaq; 

 4.1.5. dövlət və yerli özünüidarəetmə orqanlarına, fiziki və hüquqi şəxslərə müvafiq 

sahə üzrə zəruri məlumatlar (sənədlər) barədə sorğu vermək və onlardan belə məlumatları 

(sənədləri) almaq; 

 4.1.6. müvafiq sahədə mütəxəssislərin hazırlanması və ixtisasının artırılması üçün 

təkliflər vermək; 

 4.1.7. müstəqil ekspertləri və mütəxəssisləri qanunvericiliklə müəyyən edilmiş 

qaydada öz fəaliyyətinə cəlb etmək; 

 4.1.8. müvafiq sahənin elmi-texniki informasiya təminatını yaxşılaşdırmaq üçün bu 

məqsədlə nəzərdə tutulmuş vəsait çərçivəsində qanunvericiliklə müəyyən edilmiş qaydada 

informasiya şəbəkəsi, internet saytı yaratmaq, xüsusi bülletenlər və digər nəşrlər buraxmaq 

və onlardan istifadə etmək. 

 

5. Baş İdarənin fəaliyyətinin təşkili 

 

 5.1. Baş İdarənin fəaliyyətinə Komitənin sədri tərəfindən vəzifəyə təyin və 

vəzifədən azad edilən rəis rəhbərlik edir. Baş İdarənin rəisi Baş İdarəyə həvalə olunmuş 

vəzifələrin yerinə yetirilməsi və hüquqların həyata keçirilməsi üçün şəxsən məsuliyyət 

daşıyır. 

 5.2. Baş İdarənin Aparatının strukturunu və ştat cədvəlini, büdcə vəsaiti üzrə xərclər 

smetasını və qanunvericiliklə müəyyən edilmiş digər mənbələr üzrə gəlirlər və xərclər 

smetasını Komitə təsdiq edir. 

 5.3. Baş İdarə rəisinin Komitənin sədri tərəfindən vəzifəyə təyin və vəzifədən azad 

edilən birinci müavini və bir müavini vardır. Baş İdarə rəisinin birinci müavini vəzifəsinə 

görə Bakı şəhərinin baş memarıdır. 

 5.4. Baş İdarə rəisinin müavinləri Baş İdarə rəisinin onlara həvalə etdiyi vəzifələri 

yerinə yetirir və bunun üçün şəxsən məsuliyyət daşıyırlar. 

 5.5. Baş İdarənin rəisi: 

 5.5.1. Baş İdarənin fəaliyyətini təşkil edir və ona rəhbərlik edir; 

 5.5.2. səlahiyyətləri daxilində Baş İdarə Aparatının fəaliyyətinə dair əmrlər, 

sərəncamlar və göstərişlər verir; 

 5.5.3. müəyyən edilmiş struktur, əməkhaqqı fondu və işçilərin say həddi daxilində 

Baş İdarə Aparatının ştat cədvəlini və ayrılmış büdcə təxsisatı daxilində onun xərclər 

smetasını təsdiq olunmaq üçün Komitəyə təqdim edir; 

 5.5.4. Baş İdarə Aparatının işçilərini (struktur bölmələrinin rəhbərlərini və onların 

müavinlərini Komitə ilə razılaşdırmaqla) vəzifəyə təyin və vəzifədən azad edir, onlar 

barəsində həvəsləndirmə və intizam tənbehi tədbirləri görür; 

 5.5.5. Baş İdarədə qəbul edilmiş aktların icrasını təşkil edir, yoxlayır və buna 

nəzarəti həyata keçirir; 

 5.5.6. Baş İdarənin vəzifəli şəxslərinin qanunvericiliyə zidd olan qərarlarını ləğv 

edir; 

 5.5.7. Baş İdarəni təmsil edir; 

 5.5.8. Azərbaycan Respublikasının qanunvericiliyinə müvafiq olaraq digər 

səlahiyyətləri həyata keçirir. 

 

 

Azərbaycan Respublikası Prezidentinin 2019-cu il 19 mart tarixli 597 nömrəli 

Fərmanı ilə təsdiq edilmişdir. 

“Şəhərsalma fəaliyyəti sahəsində idarəetmənin təkmilləşdirilməsi ilə bağlı əlavə 

tədbirlər haqqında” Azərbaycan Respublikası Prezidentinin 2018-ci il 1 avqust 

tarixli 226 nömrəli Fərmanında dəyişiklik edilməsi barədə Azərbaycan Respublikası 

Prezidentinin Fərmanı 

 

 Azərbaycan Respublikası Konstitusiyasının 109-cu maddəsinin 32-ci bəndini rəhbər 

tutaraq qərara alıram: 

 1. “Şəhərsalma fəaliyyəti sahəsində idarəetmənin təkmilləşdirilməsi ilə bağlı əlavə 

tədbirlər haqqında” Azərbaycan Respublikası Prezidentinin 2018-ci il 1 avqust tarixli 226 

nömrəli Fərmanının (Azərbaycan Respublikasının Qanunvericilik Toplusu, 2018, № 8, 

maddə 1676) 5-ci hissəsi aşağıdakı redaksiyada verilsin: “5. Azərbaycan Respublikasının 

Dövlət Şəhərsalma və Arxitektura Komitəsi İdarənin Əsasnaməsi təsdiq olunanadək 

İdarəyə münasibətdə Bakı Şəhər İcra Hakimiyyəti başçısının səlahiyyətlərini həyata 

keçirsin.”. 

 2. Azərbaycan Respublikasının Nazirlər Kabineti: 

 2.1. Azərbaycan Respublikası Prezidentinin aktlarının bu Fərmana 

uyğunlaşdırılması ilə bağlı təkliflərini üç ay müddətində hazırlayıb Azərbaycan 

Respublikasının Prezidentinə təqdim etsin; 

 2.2. Azərbaycan Respublikası Nazirlər Kabinetinin normativ hüquqi aktlarının bu 

Fərmana uyğunlaşdırılmasını üç ay müddətində təmin edib Azərbaycan Respublikasının 

Prezidentinə məlumat versin; 

 2.3. mərkəzi icra hakimiyyəti orqanlarının normativ hüquqi aktlarının bu Fərmana 

uyğunlaşdırılmasını nəzarətdə saxlasın və bunun icrası barədə beş ay müddətində 

Azərbaycan Respublikasının Prezidentinə məlumat versin; 

 2.4. bu Fərmandan irəli gələn digər məsələləri həll etsin.  

 3. Azərbaycan Respublikasının Ədliyyə Nazirliyi mərkəzi icra hakimiyyəti 

orqanlarının normativ hüquqi aktlarının və normativ xarakterli aktların bu Fərmana 

uyğunlaşdırılmasını təmin edib, Azərbaycan Respublikasının Nazirlər Kabinetinə məlumat 

versin. 

 

 

İlham Əliyev, 

Azərbaycan Respublikasının Prezidenti 

Bakı şəhəri, 19 mart 2019-cu il 

Şəhərsalma fəaliyyətinin tənzimlənməsi sahəsində əlavə tədbirlər haqqında 

Azərbaycan Respublikası Prezidentinin Fərmanı 

 

 Şəhərsalma fəaliyyətinin tənzimlənməsinin səmərəliliyini artırmaq məqsədi ilə, 

Azərbaycan Respublikası Konstitusiyasının 109-cu maddəsinin 32-ci bəndini rəhbər 

tutaraq qərara alıram: 

 1. Müəyyən edilsin ki: 

 1.1. yerli icra hakimiyyəti orqanları yalnız tikinti layihəsinin şəhərsalma sənədlərinə 

(qüvvədə olan müfəssəl plana, belə plan olmadıqda və ya onun müddəti bitdikdə, tikintiyə 

icazə verilməsinin mümkünlüyünün Azərbaycan Respublikasının Şəhərsalma və Tikinti 

Məcəlləsinin 11-ci maddəsinə, o cümlədən ərazilərin zonalaşdırılması, tikintinin növü və 

miqyası ilə bağlı müfəssəl qaydalara və yaşayış məntəqələrində yanaşı sahələrdə tikinti 

aparılmasının əsas şərtlərinə) uyğunluğu barədə Azərbaycan Respublikası Dövlət 

Şəhərsalma və Arxitektura Komitəsinin rəyi olduqda tikintiyə icazə verirlər; 

 1.2. yerli icra hakimiyyəti orqanları və bələdiyyələr tikinti məqsədləri üçün torpaq 

sahələri ayırarkən (məlumatlandırma icraatı qaydasında yaşayış evlərinin tikintisi üçün 

ayrılan torpaq sahələri istisna olmaqla) həmin torpaq sahəsində həyata keçirilməsi nəzərdə 

tutulan tikinti niyyətinin müvafiq ərazinin şəhərsalma sənədlərinə (qüvvədə olan müfəssəl 

plana, belə plan olmadıqda və ya onun müddəti bitdikdə, tikintiyə icazə verilməsinin 

mümkünlüyünün Azərbaycan Respublikasının Şəhərsalma və Tikinti Məcəlləsinin 11-ci 

maddəsinə, o cümlədən ərazilərin zonalaşdırılması, tikintinin növü və miqyası ilə bağlı 

müfəssəl qaydalara və yaşayış məntəqələrində yanaşı sahələrdə tikinti aparılmasının əsas 

şərtlərinə) uyğunluğu barədə rəyi Azərbaycan Respublikasının Dövlət Şəhərsalma və 

Arxitektura Komitəsi verir. 

 2. Azərbaycan Respublikasının Nazirlər Kabineti: 

 2.1. qabaqcıl beynəlxalq təcrübə nəzərə alınmaqla, tikintisinə icazə tələb olunan 

binaların tikinti layihələrinin memarlıq həllərində müvafiq əraziyə uyğun memarlıq 

üslubuna riayət edilməsinin təmin olunması mexanizmi ilə bağlı təkliflərini üç ay 

müddətində hazırlayıb Azərbaycan Respublikasının Prezidentinə təqdim etsin; 

 2.2. Azərbaycan Respublikasının Şəhərsalma və Tikinti Məcəlləsinin 75.4- cü 

maddəsi çərçivəsində, “Azərbaycan Respublikasının Şəhərsalma və Tikinti Məcəlləsinin 

təsdiq edilməsi, qüvvəyə minməsi və bununla bağlı hüquqi tənzimləmə haqqında” 

Azərbaycan Respublikasının 2012-ci il 29 iyun tarixli 392-IVQ nömrəli Qanununun tətbiqi 

barədə” Azərbaycan Respublikası Prezidentinin 2012-ci il 4 sentyabr tarixli 695 nömrəli 

Fərmanında dəyişikliklər edilməsi haqqında” Azərbaycan Respublikası Prezidentinin 

2015-ci il 18 mart tarixli 490 nömrəli Fərmanının 2-ci hissəsində nəzərdə tutulan tikintiyə 

icazə ilə fəaliyyət sferasına (maraqlarına) toxunulan və tikintinin təyinatına uyğun olaraq  

rəy bildirməli olan aidiyyəti qurumların siyahısında bu Fərmanın 1.1-ci bəndində 

göstərilən rəyin nəzərə alınmasını təmin etsin; 

 2.3. Azərbaycan Respublikası Prezidentinin aktlarının bu Fərmana 

uyğunlaşdırılmasına dair təkliflərini üç ay müddətində hazırlayıb Azərbaycan 

Respublikasının Prezidentinə təqdim etsin; 

 2.4. Azərbaycan Respublikası Nazirlər Kabinetinin normativ hüquqi aktlarının bu 

Fərmana uyğunlaşdırılmasını üç ay müddətində təmin edib Azərbaycan Respublikasının 

Prezidentinə məlumat versin; 

 2.5. mərkəzi icra hakimiyyəti orqanlarının normativ hüquqi aktlarının bu Fərmana 

uyğunlaşdırılmasını nəzarətdə saxlasın və bunun icrası barədə beş ay müddətində 

Azərbaycan Respublikasının Prezidentinə məlumat versin; 

 2.6. bu Fərmandan irəli gələn digər məsələləri həll etsin. 

 3. Azərbaycan Respublikasının Dövlət Şəhərsalma və Arxitektura Komitəsi 

tikintisinə icazə verilən binaların memarlıq planlaşdırma bölmələrində müvafiq əraziyə 

uyğun memarlıq üslubuna riayət edilməsinin təmin olunması üçün tədbirlər görsün. 

 4. Azərbaycan Respublikasının Ədliyyə Nazirliyi mərkəzi icra hakimiyyəti 

orqanlarının normativ hüquqi aktlarının və normativ xarakterli aktların bu Fərmana 

uyğunlaşdırılmasını təmin edib Azərbaycan Respublikasının Nazirlər Kabinetinə məlumat 

versin. 

 

 

İlham Əliyev, 

Azərbaycan Respublikasının Prezidenti 

Bakı şəhəri, 17 sentyabr 2018-ci  

Şəhərsalma fəaliyyəti sahəsində idarəetmənin təkmilləşdirilməsi ilə bağlı əlavə 

tədbirlər haqqında Azərbaycan Respublikası Prezidentinin Fərmanı 

 

 Son illərdə ölkəmizdə şəhərsalma sahəsində idarəetmənin təkmilləşdirilməsi 

istiqamətində davamlı iş aparılır, şəhərsalmanın nizamlı inkişafının və torpaqlardan 

ictimaiyyətin rifahına uyğun olaraq ədalətli istifadənin təmin edilməsinə, insan üçün 

əlverişli və sağlam ətraf mühitin yaradılmasına yönəlmiş sistemli və kompleks tədbirlər 

həyata keçirilir. Əhalinin rifahının yüksəlməsi iqtisadiyyatın digər sahələri kimi, tikinti 

fəaliyyətinin də sürətli inkişafına rəvac vermişdir ki, bu da, öz növbəsində, şəhərsalma və 

tikinti sahəsində idarəetmə qarşısında müəyyən yeni çağırışlar və hədəflər formalaşdırır və 

onun təkmilləşdirilməsi istiqamətində əlavə tədbirlər görülməsini labüd edir. 

 Şəhərsalma fəaliyyətinə dövlət nəzarətini təkmilləşdirmək məqsədi ilə, Azərbaycan 

Respublikası Konstitusiyasının 109-cu maddəsinin 32-ci bəndini rəhbər tutaraq qərara 

alıram: 

 1. Bakı Şəhər İcra Hakimiyyəti Başçısı Aparatının Memarlıq və Şəhərsalma Baş 

İdarəsi (bundan sonra – İdarə) Azərbaycan Respublikası Dövlət Şəhərsalma və Arxitektura 

Komitəsinin tabeliyinə verilsin. 

 2. Müəyyən edilsin ki, Bakı şəhərinin inzibati ərazisində tikinti obyektlərinin 

tikintisinə və istismarına icazələrin verilməsini (tikinti obyektlərinin tikintisinə və 

istismarına icazələrin Azərbaycan Respublikasının Nazirlər Kabineti və Azərbaycan 

Respublikasının Mənzil İnşaatı Dövlət Agentliyi tərəfindən verildiyi hallar istisna olmaqla) 

Azərbaycan Respublikasının Dövlət Şəhərsalma və Arxitektura Komitəsi həyata keçirir. 

 3. “Azərbaycan Respublikasının Şəhərsalma və Tikinti Məcəlləsinin təsdiq 

edilməsi, qüvvəyə minməsi və bununla bağlı hüquqi tənzimləmə haqqında” Azərbaycan 

Respublikasının 2012-ci il 29 iyun tarixli 392-IVQ nömrəli Qanununun tətbiqi barədə” 

Azərbaycan Respublikası Prezidentinin 2012-ci il 4 sentyabr tarixli 695 nömrəli 

Fərmanında (Azərbaycan Respublikasının Qanunvericilik Toplusu, 2012, № 9, maddə 847; 

2014, № 10, maddə 1196; 2015, № 3, maddə 270, № 5, maddə 531, № 9, maddə 1006; 

2016, № 6, maddə 1059, № 11, maddə 1824; 2017, № 1, maddə 40, № 5, maddə 825, № 

11, maddə 2012; 2018, № 3, maddə 417, № 5, maddə 910) aşağıdakı dəyişikliklər edilsin: 

 3.1. 4.7-1.2-ci yarımbənd aşağıdakı redaksiyada verilsin: 4.7-1.2. digər tikinti 

obyektlərinə münasibətdə (dövlət mühafizəsində olan daşınmaz tarix və mədəniyyət 

abidələrinin mühafizə zonalarına münasibətdə – həmin Məcəllənin 75.1-ci maddəsinin 

birinci cümləsinə əsasən, tikintiyə icazə Azərbaycan Respublikası Mədəniyyət Nazirliyinin 

razılığı ilə verilməklə): 4.7-1.2.1. Bakı şəhərinin inzibati ərazisində tikinti obyektlərinə 

münasibətdə – Azərbaycan Respublikasının Dövlət Şəhərsalma və Arxitektura Komitəsi;  

4.7-1.2.2. digər inzibati ərazi vahidlərində tikinti obyektlərinə münasibətdə – yerli icra 

hakimiyyəti orqanları;”;  

 3.2. aşağıdakı məzmunda 4.7-4-cü bənd əlavə edilsin: “4.7-4. həmin Məcəllənin 

47.4.5-ci (birinci halda), 47.4.6-cı (birinci halda), 48.3.3-cü (birinci halda) və 89.2-ci 

(birinci halda) maddələrində, 90.1-ci maddəsinin ikinci cümləsində (birinci halda), 90.3-

cü (birinci halda) və 94.3-cü (birinci halda) maddələrində nəzərdə tutulmuş müvafiq icra 

hakimiyyəti orqanının səlahiyyətlərini Bakı şəhərinin inzibati ərazisində yerləşən tikinti 

obyektlərinə münasibətdə Azərbaycan Respublikasının Dövlət Şəhərsalma və Arxitektura 

Komitəsi həyata keçirir;”; 

 3.3. 4.8-ci bənddə “Azərbaycan Respublikasının Fövqəladə Hallar Nazirliyi” 

sözlərindən sonra “, Azərbaycan Respublikasının Dövlət Şəhərsalma və Arxitektura 

Komitəsi” sözləri əlavə edilsin, həmin bənddən “və Turizm” sözləri (hər iki halda) 

çıxarılsın; 

 3.4. 4.12-ci bənddə “Mədəniyyət və Turizm Nazirliyi və yerli icra hakimiyyəti 

orqanları” sözləri “Mədəniyyət Nazirliyi və yerli icra hakimiyyəti orqanları, Bakı şəhərinin 

inzibati ərazisində yerləşən, dövlət mühafizəsində olan daşınmaz tarix və mədəniyyət 

abidələrinin mühafizə zonalarına münasibətdə isə Azərbaycan Respublikasının 

Mədəniyyət Nazirliyi, Azərbaycan Respublikasının Dövlət Şəhərsalma və Arxitektura 

Komitəsi və yerli icra hakimiyyəti orqanları” sözləri ilə əvəz edilsin; 

 3.5. 4.6-cı, 4.10-cu və 4.13-cü bəndlərdə ismin müvafiq hallarında “Mədəniyyət və 

Turizm Nazirliyi” sözləri ismin müvafiq hallarında “Mədəniyyət Nazirliyi” sözləri ilə əvəz 

edilsin.  

 4. Azərbaycan Respublikasının Nazirlər Kabineti: 

 4.1. tikintiyə icazə verilməsi üçün müraciətə baxılarkən yalnız tikinti layihəsinin 

şəhərsalma sənədlərinə (qüvvədə olan müfəssəl plana, belə plan olmadıqda və ya onun 

müddəti bitdikdə, tikintiyə icazə verilməsinin mümkünlüyünün Azərbaycan 

Respublikasının Şəhərsalma və Tikinti Məcəlləsinin 11-ci maddəsinə, o cümlədən 

ərazilərin zonalaşdırılması, tikintinin növü və miqyası ilə bağlı müfəssəl qaydalara və 

yaşayış məntəqələrində yanaşı sahələrdə tikinti aparılmasının əsas şərtlərinə) uyğunluğu 

yoxlanıldıqdan sonra tikintiyə icazə icraatı çərçivəsində həmin layihənin göstərilən 

Məcəlləyə uyğun olaraq rəy bildirilməsi üçün tikintiyə icazə ilə fəaliyyət sferasına 

(maraqlarına) toxunulan aidiyyəti qurumlara, texniki şərtlərin verilməsi üçün müvafiq 

qurumlara və həmin Məcəllədə nəzərdə tutulmuş hallarda ekspertizadan keçirilməsi üçün 

ekspertiza müəssisəsinə göndərilməsini, habelə tikinti layihəsinin şəhərsalma sənədlərinə 

uyğun olmadığı halların tikintiyə icazə verilməsindən imtina üçün əsas olduğunu müəyyən 

edən normaların (mümkün sui-istifadə amillərinin aradan qaldırılması zərurəti də nəzərə 

alınmaqla) həmin Məcəlləyə əlavə edilməsini (layihəsinin ekspertizadan keçirilməsi tələb 

olunmayan obyektlərə münasibətdə – həmin Məcəllənin 75.4-1-ci maddəsində göstərilən 

müddət çərçivəsində) nəzərdə tutan qanun layihəsini iki ay müddətində hazırlayıb 

Azərbaycan Respublikasının Prezidentinə təqdim etsin; 

 4.2. Azərbaycan Respublikası Prezidentinin aktlarının bu Fərmana 

uyğunlaşdırılmasına dair təkliflərini üç ay müddətində hazırlayıb Azərbaycan 

Respublikasının Prezidentinə təqdim etsin; 

 4.3. Azərbaycan Respublikası Nazirlər Kabinetinin normativ hüquqi aktlarının bu 

Fərmana uyğunlaşdırılmasını üç ay müddətində təmin edib Azərbaycan Respublikasının 

Prezidentinə məlumat versin; 

 4.4. mərkəzi icra hakimiyyəti orqanlarının normativ hüquqi aktlarının bu Fərmana 

uyğunlaşdırılmasını nəzarətdə saxlasın və bunun icrası barədə beş ay müddətində 

Azərbaycan Respublikasının Prezidentinə məlumat versin; 

 4.5. bu Fərmandan irəli gələn digər məsələləri həll etsin. 

 5. Azərbaycan Respublikasının Dövlət Şəhərsalma və Arxitektura Komitəsi 

İdarənin Əsasnaməsi təsdiq olunanadək İdarəyə münasibətdə Bakı Şəhər İcra Hakimiyyəti 

başçısının səlahiyyətlərini həyata keçirsin.  

 6. Azərbaycan Respublikasının Ədliyyə Nazirliyi mərkəzi icra hakimiyyəti 

orqanlarının normativ hüquqi aktlarının və normativ xarakterli aktların bu Fərmana 

uyğunlaşdırılmasını təmin edib Azərbaycan Respublikasının Nazirlər Kabinetinə məlumat 

versin. 

 7. Azərbaycan Respublikasının Maliyyə Nazirliyinə tapşırılsın ki, Azərbaycan 

Respublikasının 2018-ci il üçün dövlət büdcəsində Bakı Şəhər İcra Hakimiyyəti üçün 

nəzərdə tutulmuş vəsaitin İdarənin fəaliyyətinin təmin edilməsi üçün 2018-ci il avqustun 

1-dən ilin sonunadək tələb olunan həcminin Azərbaycan Respublikasının Dövlət 

Şəhərsalma və Arxitektura Komitəsinə ayrılmasını bir ay müddətində təmin etsin. 

 8. Bakı Şəhər İcra Hakimiyyəti: 

 8.1. İdarənin funksiyalarının təmin edilməsi üçün fəaliyyət göstərən tabeliyində olan 

qurumların ləğv edilməsi ilə bağlı tədbirlər görülməsini bir ay müddətində təmin edib 

Azərbaycan Respublikasının Prezidentinə məlumat versin; 

 8.2. İdarənin, habelə onun funksiyalarının təmin edilməsi üçün fəaliyyət göstərən 

tabeliyindəki qurumların maddi-texniki bazasının Azərbaycan Respublikasının Dövlət 

Şəhərsalma və Arxitektura Komitəsinin balansına verilməsini bir ay müddətində təmin 

edib Azərbaycan Respublikasının Prezidentinə məlumat versin. 

 

 

İlham Əliyev, 

Azərbaycan Respublikasının Prezidenti 

Bakı şəhəri, 1 avqust 2018-ci il 

Azərbaycan Respublikasının Dövlət Şəhərsalma və Arxitektura Komitəsi 

əməkdaşlarının təltif edilməsi haqqında Azərbaycan Respublikası Prezidentinin 

Sərəncamı 

 

 Azərbaycan Respublikası Konstitusiyasının 109-cu maddəsinin 23-cü bəndini 

rəhbər tutaraq qərara alıram: 

 Azərbaycan Respublikasının Dövlət Şəhərsalma və Arxitektura Komitəsinin 

yaradılmasının 10 illiyi ilə əlaqədar olaraq, tikinti kompleksinin inkişafında xidmətlərinə 

görə təltif edilsinlər: 

 

“Tərəqqi” medalı ilə 

 

Abdullayev Xəlil Mustafa oğlu 

Bayramov Anar Fərhad oğlu 

Cəfərova Rəhilə Əliabbas qızı 

Hacıyeva Sevinc Valeh qızı 

Quliyev Tofiq Müslüm oğlu. 

 

“Dövlət qulluğunda fərqlənməyə görə” medalı ilə 

 

Babayev Zahid Sabir oğlu 

Bünyatova Pərvanə Fətulla qızı 

Məmmədov Ramiz Məmməd oğlu 

Məmmədova Hava Mustafa qızı 

Məmmədova Sevda Malik qızı. 

 

 

 

İlham Əliyev, 

Azərbaycan Respublikasının Prezidenti 

Bakı şəhəri, 27 fevral 2016-cı il 

“Azərbaycan Respublikasının Şəhərsalma və Tikinti Məcəlləsinin təsdiq edilməsi, 

qüvvəyə minməsi və bununla bağlı hüquqi tənzimləmə haqqında” Azərbaycan 

Respublikasının Qanununda dəyişiklik edilməsi barədə” Azərbaycan 

Respublikasının 2016-cı il 1 fevral tarixli 119-VQD nömrəli Qanununun tətbiqi 

haqqında Azərbaycan Respublikası Prezidentinin Sərəncamı 

 

 Azərbaycan Respublikası Konstitusiyasının 109-cu maddəsinin 19-cu bəndini 

rəhbər tutaraq, “Azərbaycan Respublikasının Şəhərsalma və Tikinti Məcəlləsinin təsdiq 

edilməsi, qüvvəyə minməsi və bununla bağlı hüquqi tənzimləmə haqqında” Azərbaycan 

Respublikasının Qanununda dəyişiklik edilməsi barədə” Azərbaycan Respublikasının 

2016-cı il 1 fevral tarixli 119-VQD nömrəli Qanununun qüvvəyə minməsi ilə əlaqədar 

həmin Qanunun tətbiqini təmin etmək məqsədi ilə qərara alıram: 

 1. Azərbaycan Respublikasının Nazirlər Kabineti: 

 1.1. Azərbaycan Respublikası qanunlarının və Azərbaycan Respublikası 

Prezidentinin aktlarının “Azərbaycan Respublikasının Şəhərsalma və Tikinti Məcəlləsinin 

təsdiq edilməsi, qüvvəyə minməsi və bununla bağlı hüquqi tənzimləmə haqqında” 

Azərbaycan Respublikasının Qanununda dəyişiklik edilməsi barədə” Azərbaycan 

Respublikasının Qanununa uyğunlaşdırılması ilə bağlı təkliflərini üç ay müddətində 

hazırlayıb Azərbaycan Respublikasının Prezidentinə təqdim etsin; 

 1.2. Azərbaycan Respublikası Nazirlər Kabinetinin normativ hüquqi aktlarının 

həmin Qanuna uyğunlaşdırılmasını üç ay müddətində təmin edib Azərbaycan 

Respublikasının Prezidentinə məlumat versin; 

 1.3. mərkəzi icra hakimiyyəti orqanlarının normativ hüquqi aktlarının həmin 

Qanuna uyğunlaşdırılmasını nəzarətdə saxlasın və bunun icrası barədə beş ay müddətində 

Azərbaycan Respublikasının Prezidentinə məlumat versin; 

 1.4. həmin Qanundan irəli gələn digər məsələləri həll etsin. 

 2. Yerli icra hakimiyyəti orqanları Azərbaycan Respublikasının Şəhərsalma və 

Tikinti Məcəlləsinə uyğun olaraq müfəssəl planların hazırlanması işlərinin 

surətləndirilməsini təmin etsinlər. 

 3. Azərbaycan Respublikasının Şəhərsalma və Arxitektura Komitəsi müfəssəl 

planların Azərbaycan Respublikasının Şəhərsalma və Tikinti Məcəlləsinə uyğun olaraq 

hazırlanması işində yerli icra hakimiyyəti orqanlarına metodiki yardım göstərilməsini 

təmin etsin. 

 4. Azərbaycan Respublikasının Ədliyyə Nazirliyi mərkəzi icra hakimiyyəti 

orqanlarının normativ hüquqi aktlarının və normativ xarakterli aktların “Azərbaycan 

Respublikasının Şəhərsalma və Tikinti Məcəlləsinin təsdiq edilməsi, qüvvəyə minməsi və 

bununla bağlı hüquqi tənzimləmə haqqında” Azərbaycan Respublikasının Qanununda  

dəyişiklik edilməsi barədə” Azərbaycan Respublikasının Qanununa uyğunlaşdırılmasını 

təmin edib Azərbaycan Respublikasının Nazirlər Kabinetinə məlumat versin.  

 

 

İlham Əliyev, 

Azərbaycan Respublikasının Prezidenti 

Bakı şəhəri, 26 fevral 2016-cı il 

“Dövlət şəhərsalma nəzarətinin həyata keçirilməsi Qaydaları”nın təsdiq edilməsi 

haqqında Azərbaycan Respublikası Prezidentinin Fərmanı 

 

 Azərbaycan Respublikası Konstitusiyasının 109-cu maddəsinin 32-ci bəndini rəhbər 

tutaraq, Azərbaycan Respublikasının Şəhərsalma və Tikinti Məcəlləsinin icrasını təmin 

etmək məqsədi ilə qərara alıram: 

 1. “Dövlət şəhərsalma nəzarətinin həyata keçirilməsi Qaydaları” təsdiq edilsin 

(əlavə olunur). 

 2. Azərbaycan Respublikasının Nazirlər Kabineti: 

 2.1.Azərbaycan Respublikası Prezidentinin aktlarının bu Fərmana 

uyğunlaşdırılması ilə bağlı təkliflərini üç ay müddətində hazırlayıb Azərbaycan 

Respublikasının Prezidentinə təqdim etsin; 

 2.2. Azərbaycan Respublikası Nazirlər Kabinetinin normativ hüquqi aktlarının bu 

Fərmana uyğunlaşdırılmasını üç ay müddətində təmin edib Azərbaycan Respublikasının 

Prezidentinə məlumat versin; 

 2.3. mərkəzi icra hakimiyyəti orqanlarının normativ hüquqi aktlarının bu Fərmana 

uyğunlaşdırılmasını nəzarətdə saxlasın və bunun icrası barədə beş ay müddətində 

Azərbaycan Respublikasının Prezidentinə məlumat versin; 

 2.4. bu Fərmandan irəli gələn digər məsələləri həll etsin. 

 3. Azərbaycan Respublikasının Şəhərsalma və Arxitektura Komitəsi bu Fərmanın 

1-ci hissəsində nəzərdə tutulmuş Qaydalara uyğun olaraq həyata keçirilən dövlət 

şəhərsalma nəzarətinin nəticələri barədə hər ilin yekunlarına görə Azərbaycan 

Respublikası Prezidentinin Administrasiyasına məlumat versin. 

 4. Azərbaycan Respublikasının Ədliyyə Nazirliyi mərkəzi icra hakimiyyəti 

orqanlarının normativ hüquqi aktlarının və normativ xarakterli aktların bu Fərmana 

uyğunlaşdırılmasını təmin edib Azərbaycan Respublikasının Nazirlər Kabinetinə məlumat 

versin. 

 

 

İlham Əliyev, 

Azərbaycan Respublikasının Prezidenti 

Bakı şəhəri, 24 noyabr 2014-cü il 

Dövlət şəhərsalma nəzarətinin həyata keçirilməsi qaydaları 

 

1. Ümumi müddəalar 

 

 1.1. Dövlət şəhərsalma nəzarətinin həyata keçirilməsi Qaydaları (bundan sonra-

Qaydalar) Azərbaycan Respublikası Şəhərsalma və Tikinti Məcəlləsinin (bundan sonra-

Məcəllə) 5.1.2-ci maddəsinin tələblərinə uyğun olaraq, ərazi planlaşdırılması sənədlərinin 

hazırlanmasına və həmin sənədlərin tələblərinə əməl edilməsinə dövlət nəzarətinin həyata 

keçirilməsini tənzimləyir. 

 1.2.Dövlət şəhərsalma nəzarətini respublika səviyyəsində Azərbaycan 

Respublikasının Dövlət Şəhərsalma və Arxitektura Komitəsi (bundan sonra - Komitə), 

yerli səviyyədə yerli icra hakimiyyəti orqanları bu Qaydalara uyğun olaraq həyata 

keçirirlər. 

 1.3. Bu Qaydaların tələbləri şəhərsalma fəaliyyətini həyata keçirən dövlət orqanları, 

bələdiyyələr və digər hüquqi və fiziki şəxslər üçün məcburidir. 

 

2. Dövlət şəhərsalma nəzarətinin məqsədi 

 

 Dövlət şəhərsalma nəzarətinin məqsədi şəhərsalma fəaliyyəti sahəsində 

qanunvericiliyin tələblərinin pozulması hallarının qarşısının alınması, yerli icra 

hakimiyyəti orqanlarının və bələdiyyələrin şəhərsalma fəaliyyətinin təsdiq edilmiş ərazi 

planlaşdırılması sənədlərinin (ümumi planlar, baş planlar, müfəssəl planlar) tələblərinə 

uyğun həyata keçirilməsi, şəhərsalma və tikintiyə dair normativ sənədlərin tələblərinə əməl 

olunması, ərazi planlaşdırılması sənədlərinin keyfiyyətinin yüksəldilməsi, şəhərsalmanın 

nizamlı inkişafı, torpaqlardan səmərəli istifadə, insanların həyatına, sağlamlığına və 

əmlakına zərər vurulmasının qarşısının alınması, ekoloji təhlükəsizliyin və ətraf mühitin 

mühafizəsinin təmin edilməsi, tarix və mədəniyyət abidələrinin qorunması ilə bağlı 

tələblərin yerinə yetirilməsini təmin etməkdən ibarətdir. 

 

3. Yerli icra hakimiyyəti orqanları və bələdiyyələr tərəfindən həyata keçirilən 

şəhərsalma fəaliyyətinə nəzarət 

 

 3.1. Şəhərsalma fəaliyyəti sahəsində qanunvericiliyin, o cümlədən ərazi 

planlaşdırılması sənədlərinin tələblərinə yerli icra hakimiyyəti orqanları və bələdiyyələr 

tərəfindən riayət edilməsinə nəzarət Komitə tərəfindən kameral və səyyar qaydada aparılır. 

 3.2. Kameral qaydada nəzarət yerli icra hakimiyyəti orqanlarının Tikintilərin Dövlət 

reyestrinə təqdim etdikləri məlumatları araşdırma yolu ilə həyata keçirilir.  

 3.3. Kameral qaydada nəzarət zamanı şəhərsalma və tikintiyə dair normativ 

sənədlərin tələblərinin pozulması halları aşkarlanarsa, həmin pozuntuların tam 

müəyyənləşdirilməsi və araşdırılması üçün yerli icra hakimiyyəti orqanından əlavə 

sənədlər tələb edilir, yaxud Komitənin əməkdaşları yerli icra hakimiyyəti orqanlarına ezam 

olunurlar. 

 3.4. Səyyar qaydada nəzarət tərtib edilmiş plan üzrə (3 ildə bir dəfədən az 

olmayaraq), yaxud daxil olmuş ərizə və şikayətlər, həmçinin digər məlumatlar əsasında 

növbədənkənar qaydada yerli icra hakimiyyəti orqanlarında araşdırma aparmaq və müvafiq 

ərazilərə baxış keçirmək yolu ilə həyata keçirilir. 

 3.5. Komitə yerli icra hakimiyyəti orqanlarının şəhərsalma fəaliyyətinə nəzarəti 

həyata keçirərkən aşağıdakıları araşdırır: 

 3.5.1. şəhərsalma və tikintiyə dair normativ sənədlərin, o cümlədən ərazi 

planlaşdırılması sənədlərinin tələblərinə yerli icra hakimiyyəti orqanları tərəfindən əməl 

olunması; 

 3.5.2. müvafiq ərazini əhatə edən müfəssəl planın olub-olmaması, belə plan 

olmadıqda və ya onun müddəti bitdikdə müfəssəl planın hazırlanması üçün müəyyən 

edilmiş tədbirlərin görülməsi; 

 3.5.3. tikinti layihələrinə münasibət bildirilərkən onların ərazi planlaşdırılması 

sənədlərinin, o cümlədən müfəssəl planın tələblərinə uyğunluğunun təmin olunması; 

 3.5.4. tikintiyə icazə verilməsi icraatı zamanı və məlumatlandırma icraatı 

qaydasında tikinti layihələrinə münasibət bildirilərkən Məcəllənin 75-78-ci və 80-84-cü 

maddələrinin tələblərinə riayət olunmasının təmin edilməsi; 

 3.5.5. müvafiq ərazini əhatə edən müfəssəl plan olmadığı və ya onun müddəti bitdiyi 

hallarda tikintiyə icazə verilməsi və ya məlumatlandırma icraatı məqsədləri üçün tikinti 

layihələrinin onların həyata keçiriləcəkləri ərazinin planlaşdırılması sənədlərinə (baş 

planlara və (və ya) ümumi planlara), habelə müfəssəl planın hazırlanması zamanı nəzərə 

alınan tələblərə uyğunluğunun müəyyənləşdirilməsi qaydalarının tələblərinin təmin 

olunması; 

 3.5.6. aşkar edilmiş özbaşına tikililərin qarşısının alınması məqsədi ilə tədbirlərin 

görülməsi vəziyyəti. 

 

4. Yerli icra hakimiyyəti orqanları tərəfindən dövlət şəhərsalma nəzarəti 

 

 4.1. Yerli icra hakimiyyəti orqanları tərəfindən dövlət şəhərsalma nəzarəti (bundan 

sonra - yerli səviyyədə dövlət şəhərsalma nəzarəti) mütəmadi olaraq müvafiq inzibati ərazi 

vahidinin sərhədləri daxilində həyata keçirilir. 

 4.2. Yerli səviyyədə dövlət şəhərsalma nəzarətinin məqsədi ərazi planlaşdırılması 

sənədlərinin tələblərinə əməl olunmasını təmin etməkdən, habelə özbaşına tikililərin 

qarşısını almaqdan ibarətdir. 

 4.3. Yerli səviyyədə dövlət şəhərsalma nəzarəti zamanı yerli icra hakimiyyəti 

orqanları tikintiyə icazənin tələb olunmasına baxmayaraq, tikinti obyektinin belə icazə 

alınmadan tikildiyini, habelə barəsində məlumatlandırma icraatı tətbiq edilən tikinti  

obyektləri ilə bağlı Məcəllənin 80.4-cü maddəsinin tələblərinə riayət edilmədən yaşayış 

evinin tikildiyini müəyyən etdikdə, habelə tikinti məqsədləri üçün ayrılmamış dövlət və ya 

bələdiyyə mülkiyyətində olan torpaq sahəsində tikintisinə Məcəllə qüvvəyə mindikdən 

sonra başlanılmış və tikinti mərhələsində olan obyektdə hər hansı tikintiquraşdırma 

işlərinin aparılmasını aşkar etdikdə, sifarişçiyə (podratçıya) tikinti işlərinin onlar 

tərəfindən dayandırılmasını yazılı qaydada tövsiyə edir və Məcəllədə nəzərdə tutulmuş 

tədbirlərin görülməsi üçün aşkar olunmuş pozuntular barədə Azərbaycan Respublikasının 

Fövqəladə Hallar Nazirliyinə bir iş günü müddətində yazılı məlumat verməlidir. 

 4.4. Yerli icra hakimiyyəti orqanları şəhərsalma fəaliyyəti, habelə yerli səviyyədə 

dövlət şəhərsalma nəzarəti sahəsində il ərzində gördükləri işlər və onların nəticələri barədə 

növbəti il fevralın 1-dək Komitəyə hesabat təqdim etməlidir. 

 

5. Dövlət şəhərsalma nəzarətinin həyata keçirilməsi ilə əlaqədar Komitənin 

səlahiyyətləri 

 

 5.1. Dövlət şəhərsalma nəzarətinin həyata keçirilməsi ilə əlaqədar Komitənin 

səlahiyyətləri aşağıdakılardır: 

 5.1.1. bu Qaydalarda nəzərdə tutulmuş nəzarət funksiyalarını həyata keçirmək üçün 

yerli icra hakimiyyəti orqanlarından şəhərsalma fəaliyyəti ilə bağlı sənədləri (o cümlədən 

ərazi planlaşdırılması sənədlərini, tikintiyə icazə və məlumatlandırma icraatı ilə bağlı 

sənədləri) tələb etmək, habelə bu məqsədlə dövlət və bələdiyyə orqanlarına, o cümlədən 

hüquqi və fiziki şəxslərə sorğular vermək; 

 5.1.2. səyyar araşdırma zamanı tikintiyə icazə icraatı başa çatmamış tikinti 

layihələrinin ərazi planlaşdırılması sənədlərinin, o cümlədən müfəssəl planın 

müəyyənləşdirdiyi tələblərə uyğun olmadığı, habelə bu Qaydaların 3.5.5-ci yarımbəndində 

göstərilən tələblərin təmin edilmədiyi aşkar olunduqda, yerli icra hakimiyyəti orqanlarına 

həmin tikinti layihələri üzrə tikintiyə icazənin verilməsindən imtina edilməsi barədə 

əsaslandırılmış göstəriş vermək; 

 5.1.3. şəhərsalma fəaliyyəti ilə bağlı aşkar olunmuş pozuntular barəsində akt tərtib 

etmək və onların aradan qaldırılması mümkün olduğu hallarda yerli icra hakimiyyəti 

orqanlarının və bələdiyyələrin memarlıq bölmələrinə yerinə yetirilmə müddəti 

göstərilməklə icrası məcburi olan əsaslandırılmış “göstəriş” (1 nömrəli əlavə) vermək. 

İnzibati məsuliyyətə səbəb olan pozuntular barəsində protokol (2 nömrəli əlavə) tərtib 

etmək və müvafiq qərar qəbul etmək; 

 5.1.4. yol verilmiş pozuntuların aradan qaldırılması üçün verilmiş göstərişləri 

vaxtında icra etməyən və ya icrasını lazımınca təmin etməyən dövlət orqanları barədə 

onların yuxarı orqanlarına və aidiyyəti üzrə digər orqanlara məlumat vermək. 

 

Azərbaycan Respublikası Prezidentinin 2014-cü il 24 noyabr tarixli 375 nömrəli 

Fərmanı ilə təsdiq edilmişdir. 

“Azərbaycan Respublikasının ərazisində yerləşən monumental heykəltəraşlıq 

abidələri, xatirəmemorial və memarlıq komplekslərinin ümumi görkəminin 

qorunub saxlanılması və ətrafının abadlaşdırılmasına dair Tədbirlər planı”nın 

təsdiq edilməsi barədə Azərbaycan Respublikası Prezidentinin Sərəncamı 

 

 “Azərbaycan Respublikasındakı monumental heykəltəraşlıq abidələri, xatirə-

memorial və memarlıq kompleksləri haqqında” Azərbaycan Respublikası Prezidentinin 

2007-ci il 2 aprel tarixli 2079 nömrəli Sərəncamının icrasını təmin etmək məqsədi ilə 

qərara alıram: 

 1. “Azərbaycan Respublikasının ərazisində yerləşən monumental heykəltəraşlıq 

abidələri, xatirə-memorial və memarlıq komplekslərinin ümumi görkəminin qorunub 

saxlanılması və ətrafının abadlaşdırılmasına dair Tədbirlər planı” təsdiq edilsin (əlavə 

olunur). 

 2. Azərbaycan Respublikasının Nazirlər Kabineti bu Sərəncamdan irəli gələn 

məsələləri həll etsin. 

 

 

İlham Əliyev, 

Azərbaycan Respublikasının Prezidenti 

Bakı şəhəri, 19 avqust 2009-cu il 

Azərbaycan Respublikasındakı monumental heykəltəraşlıq abidələri, xatirə-

memorial və memarlıq kompleksləri haqqında Azərbaycan Respublikası 

Prezidentinin Sərəncamı 

 

 Ölkəmizin müxtəlif guşələrində ucaldılan monumental heykəltəraşlıq abidələri, 

xatirə-memorial və memarlıq kompleksləri bu gün artıq şəhər və kəndlərimizin görkəminin 

ayrılmaz hissəsinə çevrilmişdir. Yüksək estetik dəyərə malik olan, milli-mədəni irsə və 

tarixi keçmişə dərin ehtiram duyğusu oyadan bu əsərlər Azərbaycan heykəltəraşlıq və 

memarlıq sənətinin gözəl nümunələridir. 

 Azərbaycanda ilk elementləri Qobustan qaya təsvirlərində öz əksini tapmış 

heykəltəraşlığın qədim tarixi vardır. Ayrı-ayrı dövrlərdə milli heykəltəraşlıq və memarlıq 

komplekslərinin qiymətli inciləri yaradılmışdır. Öz dəst-xətti, zəngin bədii ənənələri ilə 

seçilən Azərbaycan heykəltəraşlığının müasir siması ötən əsrin 20-ci illərindən etibarən 

formalaşmış və sürətli inkişaf yolu keçmişdir. Bu müddət ərzində şəhər və park 

heykəltəraşlığının diqqətəlayiq abidələri, mühüm ictimai hadisələrin və tanınmış 

şəxsiyyətlərin şərəfinə bir sıra monumentlər ucaldılmışdır. Nizami Gəncəvi, İmadəddin 

Nəsimi, Məhəmməd Füzuli, Mirzə Fətəli Axundov, Mirzə Ələkbər Sabir, Nəriman 

Nərimanov, Üzeyir Hacıbəyov, Cəfər Cabbarlı, Səməd Vurğun və digər sənətkarların milli 

heykəltəraşlıq xəzinəsini zənginləşdirən möhtəşəm abidələri Bakının memarlıq 

mənzərəsini ahəngdar şəkildə tamamlamış və ona xüsusi görkəm vermişdir. 

 Öz müstəqilliyini bərpa edən Azərbaycan Respublikasında ölkəmizin suverenliyi və 

ərazi bütövlüyü uğrunda şəhid olmuş qəhrəman vətən övladlarının xatirəsinin 

əbədiləşdirilməsi istiqamətində mühüm işlər görülmüşdür. Respublikamızın hər bir 

bölgəsində şəhidlərin xatirəsinə abidə-komplekslər ucaldılmışdır. 

 Monumental heykəltəraşlıq xəzinəmizin qızıl fonduna daxil olmuş bütün bu 

abidələr, xatirə-memorial və memarlıq kompleksləri öz plastik forma rəngarəngliyi, 

koloriti və estetik təsir gücü ilə səciyyələnir. Həmin əsərlər insanların tarixi-mənəvi 

dəyərlərə hörmət və məhəbbət ruhunda tərbiyə olunmasında, onlarda vətənpərvərlik 

hisslərinin gücləndirilməsində böyük əhəmiyyət kəsb edir. 

 Bununla yanaşı, azərbaycançılıq məfkurəsinə keçid istiqamətində bu sahədə görülən 

işlərin hazırkı səviyyəsi qənaətbəxş sayıla bilməz. Azərbaycan Respublikasının paytaxtı 

Bakı şəhərində “Dədə Qorqud heykəli” və "Dədə Qorqud dünyası" tarixi-etnoqrafik 

kompleksinin yaradılması ilə bağlı müxtəlif müsabiqələr keçirilməsinə baxmayaraq, 

heykəltəraşlıq və rəssamlığımızda xalqımızın mənəvi-estetik dəyərlərinə uyğun Dədə 

Qorqud obrazının təsviri hələ də öz əksini tapmamışdır. 

 Vahid kompleks olaraq mənzərəsi mərhələ-mərhələ formalaşmış Şəhidlər 

Xiyabanının ümumi görkəminin memarlıq baxımından yenidən işlənməsinə ciddi ehtiyac  

duyulur. Əsasən XX əsrdə ucaldılmış və görünüşü bir sıra hallarda ənənəvi memarlıq 

üslubu ilə həmahəng olmayan abidələrin, xatirə komplekslərinin azərbaycançılıq 

fəlsəfəsinin meyarlarına uyğunlaşdırılması zərurəti meydana çıxmışdır. Həmçinin zaman 

keçdikcə müxtəlif təbii proseslərin təsiri abidələrə diqqət göstərilməsini və qayğı ilə 

yanaşılmasını tələb edir. 

 Azərbaycanda monumental heykəltəraşlıq abidələrinin, xatirə-memorial və 

memarlıq komplekslərinin ümumi bədii-estetik görkəminin milli-mənəvi dəyərlərə 

uyğunlaşdırılmasını, habelə yerləşdikləri ərazilərin abadlaşdırılmasını təmin etmək 

məqsədilə qərara alıram: 

 1. Bakı Şəhər İcra Hakimiyyəti aidiyyəti qurumlarla birlikdə Şəhidlər Xiyabanı 

xatirəmemarlıq kompleksinin yeni layihəsinə dair təkliflərini bir ay müddətində 

Azərbaycan Respublikasının Prezidentinə təqdim etsin. 

 2. Azərbaycan Respublikasının Mədəniyyət və Turizm Nazirliyi: 

 2.1. Bakı Şəhər İcra Hakimiyyəti və digər yerli icra hakimiyyəti orqanları ilə 

birlikdə Bakı şəhərində, digər şəhər və kəndlərdə ucaldılmış monumental heykəltəraşlıq 

abidələri, xatirəmemorial və memarlıq komplekslərinin ümumi görkəminin qorunub 

saxlanılması və ətrafının abadlaşdırılması üçün müvafiq tədbirləri həyata keçirərək, 

görülən işlər haqqında hesabatı və bu istiqamətdə gələcək fəaliyyət proqramının layihəsini 

2007-ci ilin 1 sentyabr tarixinə qədər Azərbaycan Respublikasının Prezidentinə təqdim 

etsin; 

 2.2. Azərbaycan Dövlət İncəsənət Muzeyi nəzdində açıq səma altında heykəl və 

abidələrin kiçik formalarından ibarət xüsusi park-muzeyin yaradılmasını təmin etsin; 

 2.3. yerli icra hakimiyyəti orqanları ilə birlikdə respublikanın park, bağ və digər 

istirahət zonalarındakı abidə, büst, barelyef və digər heykəltəraşlıq və xatirə-memorial 

əsərlərinin vəziyyətini araşdırıb müvafiq təkliflərini üç ay müddətində Azərbaycan 

Respublikasının Prezidentinə təqdim etsin; 

 2.4. Azərbaycan Milli Elmlər Akademiyası ilə birlikdə müvafiq yaradıcılıq 

ittifaqlarının təklifləri əsasında azərbaycançılıq məfkurəsinin tələblərinə uyğun 

ucaldılması zəruri sayılan abidələr və komplekslərlə bağlı təkliflərini üç ay müddətində 

Azərbaycan Respublikasının Prezidentinə təqdim etsin. 

 3. Azərbaycan Respublikasının Nazirlər Kabineti: 

 3.1. Azərbaycan Respublikası Prezidentinin "Dədə Qorqud heykəli və "Dədə 

Qorqud dünyası" tarixi-etnoqrafik kompleksinin yaradılması haqqında" Fərmanının 

icrasını təmin etmək üçün müvafiq tədbirlər görsün; 

 3.2. bu Sərəncamdan irəli gələn digər məsələləri həll etsin. 

 4. Bu Sərəncam imzalandığı gündən qüvvəyə minir. 

 

 

İlham Əliyev, 

Azərbaycan Respublikasının Prezidenti 

Bakı şəhəri, 2 aprel 2007-ci il 

Azərbaycan Respublikasının paytaxtı Bakı şəhərində tarixi-memarlıq abidələrinin 

bərpası və qorunması haqqında Azərbaycan Respublikası Prezidentinin Sərəncamı 

 

 Azərbaycan memarlıq sənətinin bir çox qiymətli nümunələri dünya memarlığının 

inciləri sırasına daxil olmuşdur. Ölkəmizin paytaxtı Bakı şəhərindəki qədim memarlıq 

abidələri isə mədəniyyətimizin və tariximizin rəmzlərinə çevrilmişdir. Xalqımızın milli 

sərvəti olan İçərişəhər Azərbaycanda hələ yüzillər bundan əvvəlki şəhərsalma sənətinin 

əzəmətli təzahürüdür. Burada ucaldılmış Qız qalası, qala divarları və Şirvanşahlar sarayı 

kompleksinin şöhrəti dünyaya yayılmışdır. Orta əsrlər şəhər mədəniyyətinin təcəssümü 

kimi kompleksə daxil olan məscidlər, karvansara, zorxana, bazar meydanı və digər tikililər 

mühəndis-memarlıq həllinin kamilliyi baxımından iftixar hissi doğurur. 

 Bakının təkrarsız görkəmə malik müasir şəhərə çevrilməsinə XIX əsrin ortalarında 

neftin sənaye üsulu ilə istehsalına başlanması öz təsirini göstərmişdir. Sürətlə inkişaf 

edərək iri sənaye mərkəzi olmuş Bakıda şəhərsalma və memarlığın inkişafı özünəməxsus 

bir yol keçmişdir. Azərbaycan milli memarlıq məktəbinin nümayəndələri ilə yanaşı, 

dövrün tanınmış Avropa memarlarının əməyi sayəsində Bakıda Qərbi Avropa ilə Şərq 

memarlığının sintezi əsasında unikal abidələr yaradılmış və şəhərin yaraşıqlı müasir 

binalarla zəngin yeni siması formalaşmışdır. Tariximizin sovet dövründə müxtəlif 

üslublarda inşa olunmuş inzibati binalar, teatrlar və muzeylər, kitabxanalar və konsert 

salonları, idman kompleksləri və yaşayış massivləri, bağlar və parklar XX əsr Bakısının 

panoramını tamamlamışdır. Azərbaycan paytaxtının ümumi mənzərəsinin daha da 

kamilləşməsində milli memarlıq məktəbinin tanınmış nümayəndələrindən Zivərbəy 

Əhmədbəyov, Mikayıl Hüseynov və başqalarının böyük xidməti olmuşdur. 

 Bakının bugünkü görkəmi özünəməxsus relyefi ilə nadir memarlıq incilərinin 

harmonik vəhdətini əks etdirir. Lakin uzun illərdən bəri Azərbaycanın nadir tarixi-

memarlıq abidələri lazımınca qorunmamış, onlardan bir çoxu baxımsızlıq üzündən yararsız 

hala düşmüş, səriştəsizlik nəticəsində bəzilərinin bərpası tikililərin heyrətamiz tarixi 

görünüşünə və çoxəsrlik memarlıq irsi ənənələrinə ciddi xələl gətirilərək aparılmışdır. 

Təmir-bərpa işləri görülərkən ümumi prinsiplərə riayət olunmadığı kimi binaların 

divarlarına vurulan zövqsüz reklam lövhələri, çəkilən elektrik xətləri, habelə digər 

kommunikasiya şəbəkələri və razılaşdırılmadan edilən dəyişikliklər tarixi tikililəri hədsiz 

eybəcərləşdirmişdir. Bir sıra hallarda isə nadir gözəlliyə və tarixi əhəmiyyətə malik 

abidələr, ümumiyyətlə, diqqət və qayğıdan kənarda qalmışdır. 

 Azərbaycan Respublikasının paytaxtı Bakı şəhərindəki tarixi-memarlıq abidələrini 

millimədəni sərvət kimi qoruyub saxlamaq, yetişməkdə olan nəslin vətənpərvərlik ruhunda 

tərbiyə olunmasında onların rolunu gücləndirmək və ölkəmizə gələn çoxsaylı qonaqlar 

arasında lazımi səviyyədə təbliğini təmin etmək məqsədilə qərara alıram: 

 1. Bakı Şəhər İcra Hakimiyyəti Azərbaycan Respublikasının Mədəniyyət və Turizm 

Nazirliyi, Azərbaycan Respublikasının Dövlət Şəhərsalma və Arxitektura Komitəsi, 

Azərbaycan Milli Elmlər Akademiyasının Memarlıq və İncəsənət İnstitutu, Azərbaycan 

Memarlıq və İnşaat Universiteti və Azərbaycan Memarlıq İttifaqı ilə birlikdə bir ay 

müddətində Bakı şəhərindəki tarixi-memarlıq abidələrinin təmiri, xarici görünüşünün 

bərpası, abadlaşdırılması və xüsusi işıqlandırılması barədə təkliflər hazırlayıb Azərbaycan 

Respublikasının Nazirlər Kabinetinə təqdim etsin. 

 2. Azərbaycan Respublikasının Nazirlər Kabinetinə tapşırılsın: 

 2.1. Bakı şəhərində yerləşən tarixi-memarlıq abidələrinin bərpası ilə bağlı Dövlət 

Proqramının layihəsini iki ay müddətində hazırlayıb Azərbaycan Respublikasının 

Prezidentinə təqdim etsin; 

 2.2. Azərbaycan Respublikasının ərazisində dövlət mühafizəsinə götürülmüş 

daşınmaz tarix və mədəniyyət abidələrinin əhəmiyyət dərəcəsinə görə bölgüsünə yenidən 

baxsın və bununla bağlı özünün 2 avqust 2001-ci il tarixli 132 nömrəli qərarına müvafiq 

dəyişikliklər etsin. 

 3. Bakı Şəhər İcra Hakimiyyəti, Azərbaycan Respublikasının Mədəniyyət və 

Turizm Nazirliyi və Azərbaycan Respublikasının Dövlət Şəhərsalma və Arxitektura 

Komitəsi tariximemarlıq abidələrinin qorunması üçün öz səlahiyyətləri daxilində lazımi 

tədbirlər görsünlər. 

 4. Bu Sərəncam imzalandığı gündən qüvvəyə minir. 

 

 

İlham Əliyev, 

Azərbaycan Respublikasının Prezidenti 

Bakı şəhəri, 18 avqust 2006-cı il 

«Memarlıq fəaliyyəti haqqında» Azərbaycan Respublikası Qanununun tətbiq 

edilməsi barədə Azərbaycan Respublikası Prezidentinin Fərmanı 

 

 «Memarlıq fəaliyyəti haqqında» Azərbaycan Respublikası Qanununun qüvvəyə 

minməsi ilə əlaqədar həmin Qanunun tətbiq olunmasını təmin etmək məqsədi ilə qərara 

alıram: 

 1.Azərbaycan Respublikası Nazirlər Kabineti iki ay müddətində: qüvvədə olan 

qanunvericilik aktlarının «Memarlıq fəaliyyəti haqqında» Azərbaycan Respublikasının 

Qanununa uyğunlaşdırılması barədə təkliflərini hazırlayıb Azərbaycan Respublikasının 

Prezidentinə təqdim etsin; 

 Nazirlər Kabinetinin və müvafiq mərkəzi icra hakimiyyəti orqanlarının normativ 

hüquqi aktlarının həmin Qanuna uyğunlaşdırılmasını təmin etsin və bu haqda Azərbaycan 

Respublikasının Prezidentinə məlumat versin; «Memarlıq fəaliyyəti haqqında» 

Azərbaycan Respublikası Qanunundan irəli gələn digər məsələləri öz səlahiyyəti 

hüdudlarında həll etsin. 

 2. Müəyyən edilsin ki: 

 «Memarlıq fəaliyyəti haqqında» Azərbaycan Respublikası Qanununun 1-ci 

maddəsinin ikinci və 5-ci maddəsinin yeddinci abzaslarında, 4-cü maddəsinin altıncı 

hissəsində, 7-ci maddəsinin dördüncü abzasında, 12-ci maddəsinin ikinci hissəsində 

nəzərdə tutulmuş «müvafiq icra hakimiyyəti orqanı»nın səlahiyyətlərini Azərbaycan 

Respublikasının Dövlət Şəhərsalma və Arxitektura Komitəsi və yerli icra hakimiyyəti 

orqanları öz səlahiyyəti hüdudlarında həyata keçirirlər; həmin Qanunun birinci hissəsində 

nəzərdə tutulmuş «müvafiq icra hakimiyyəti orqanı»nın səlahiyyətlərini Azərbaycan 

Respublikasının Elmlər Akademiyası, Azərbaycan Respublikasının Təhsil Nazirliyi, 

Azərbaycan Respublikasının Dövlət Şəhərsalma və Arxitektura Komitəsi və Azərbaycan 

Respublikasının Müəllif hüquqları Agentliyi öz səlahiyyəti hüdudlarında həyata keçirirlər. 

 

 

Heydər Əliyev, 

Azərbaycan Respublikasının Prezidenti  

Bakı şəhəri, 13 iyun 1998-ci il 

Tarix və mədəniyyət abidələrinin qorunması haqqında Azərbaycan Respublikasının 

Qanunu 

  

 Bu Qanun tarix və mədəniyyət abidələrinin qorunması, öyrənilməsi və onlardan 

istifadə ilə bağlı münasibətləri tənzimləyir. 

 

I fəsil. Ümumi müddəalar 

 

 Maddə 1. Tarix və mədəniyyət abidələrinin qorunması 

 

 Azərbaycan Respublikası Konstitusiyasının 77-ci maddəsinə görə tarix və 

mədəniyyət abidələrini qorumaq hər kəsin borcudur. 

 Tarix və mədəniyyət abidələri xalqın milli sərvətidir. 

 Dövlət tarix və mədəniyyət abidələrinin qorunmasına təminat verir, onların elmi 

tədqiqi və təbliği üçün zəruri olan qurumların yaradılmasını, fəaliyyətini və inkişafını 

təmin edir, abidələrdən səmərəli istifadə üçün şərait yaradır. 

 Qanunvericilik, icra və məhkəmə hakimiyyəti orqanları, yerli özünüidarə orqanları, 

siyasi partiyalar, ictimai birliklər, həmkarlar ittifaqları təşkilatları, hüquqi və fiziki şəxslər 

tarix və mədəniyyət abidələrini qorumalı, onları qorumaqla məşğul olan müvafiq icra 

hakimiyyəti orqanının müəyyən etdiyi orqana (quruma), yerli özünüidarə orqanlarının 

yaratdığı təsisatlara və qeyri-dövlət təşkilatlara yardım göstərməlidirlər. 

 Bu maddənin dördüncü hissəsində göstərilən subyektlər tarix və mədəniyyət 

abidələri yerləşən ərazidə torpaq və ya inşaat işləri görərkən müvafiq icra hakimiyyəti 

orqanının müəyyən etdiyi elmi təşkilatın rəyi nəzərə alınmaqla müvafiq icra hakimiyyəti 

orqanının müəyyən etdiyi orqandan (qurumdan) qabaqcadan icazə almalı və belə icazə 

alındıqdan sonra torpaq və ya inşaat işlərini görərkən müvafiq icra hakimiyyəti orqanının 

müəyyən etdiyi orqanın (qurumun) və mütəxəssislərin abidələrin qorunması barədə 

göstərişlərini icra etməlidirlər. 

 Azərbaycan Respublikasının dövlət sərhədinin sərhədboyu zona və sərhədboyu 

zolaqlarında, silahlı münaqişələr zamanı döyüş əməliyyatları zonalarında, hərbi 

qurumların ərazilərində istifadəsində olan torpaq sahələrində yerləşən daşınmaz tarix və 

mədəniyyət abidələrinin qorunması müvafiq icra hakimiyyəti orqanları tərəfindən həyata 

keçirilir. 

 Reklam qurğuları (reklam) tarix və mədəniyyət abidələrinin ərazilərində və 

mühafizə zonalarında, memarlıq abidələrinin (binalarının) fasadlarında (divarlarında, 

hasarlarında) və dam örtüklərində “Reklam haqqında” Azərbaycan Respublikasının 

Qanunu ilə müəyyən edilmiş qaydada yerləşdirilə bilər. 

 Maddə 2. Tarix və mədəniyyət abidələrinin anlayışı və təsnifatı 

 

 Tarix və mədəniyyət abidələri (bundan sonra - abidələr) arxeoloji və memarlıq 

obyektləri, etnoqrafik, numizmatik, epiqrafik, antropoloji materiallar, tarixi hadisə və 

şəxsiyyətlərlə bağlı olan bina, xatirə yerləri, əşyalar xalqın dini əqidəsi ilə bağlı dəyərlərdir. 

Abidələr daşınar (səyyar) və daşınmaz (stasionar) ola bilər. Daşınar abidələr muzeylərdə, 

arxivlərdə, fondlarda, sərgilərdə və digər münasib yerlərdə, daşınmaz abidələr əksər 

hallarda arxeoloji və memarlıq abidələri olmaqla olduğu və inşa edildiyi yerlərdə qorunur. 

 Bu Qanunda istifadə edilən anlayışlar aşağıdakı mənaları ifadə edirlər: 

 a) arxeoloji abidələr - insanın fəaliyyəti ilə əlaqədar yer altında olan maddi 

mədəniyyət nümunələri, o cümlədən ibtidai insan düşərgələri və yaşayış məskənləri, qədim 

qəbiristanlar, müdafiə sistemləri və istehkamlar, ziyarətgahlar, hər cür qədim əşyalar, dini 

və xatirə abidələri, qaya və daşüstü təsvirlər və yazılar, qədim mədən istismar izləri, əmək 

alətləri, istehsalat kürələri, qədim yollar, körpü qalıqları, arxlar, ovdan və kəhrizlər, su 

kəmərləri, kürəbəndlər və s.; 

 b) memarlıq abidələri - öz həcm-plan həllini kifayət qədər saxlayan qurmalar, 

müxtəlif təyinatlı memarlıq-inşaat binaları, yardımçı obyektlər, mühəndis 

kommunikasiyaları; məskənsalma (şəhərsalma) abidələri; ərazisinin əksər hissəsi 

memarlıq, tarixi-mədəni sənətkarlıq abidələri və tikililər ilə tutulan, ənənəvi məhəllələrə 

bölünən, bəzən də qala divarları ilə əhatə edilən, küçə şəbəkəsini və mühəndis 

kommunikasiyalarını qismən saxlayan yaşayış məntəqələri, bağ-parklar, xiyabanlar, 

incəsənət nümunələri; yeni yaranmış memarlıq abidələri; öz həcm-plan, bədii-estetik, 

istismar-funksional və texniki-konstruktiv həllinə görə uzun ömürlü memarlıq binaları və 

qurmaları; kiçik memarlıq formaları; monumentlər, obelisklər, fəvvarələr, şəlalələr, 

bulaqlar, hovuzlar, köşklər və ərazidə xüsusi mövqe tutan başqa yaradıcılıq obyektləri; 

 c) tarix abidələri - cəmiyyət və dövlət tarixi ilə, müharibə və milli azadlıq hərəkatı 

ilə, elm və texnikanın inkişafı ilə xalqın həyatındakı mühüm tarixi hadisələrlə bağlı 

dəyərlər, dövlət xadimlərinin və hərbi xadimlərin, Azərbaycan Respublikasının Vətən 

Müharibəsi Qəhrəmanlarının, Azərbaycanın Milli Qəhrəmanlarının, Sovet İttifaqı 

Qəhrəmanlarının, görkəmli elm və incəsənət xadimlərinin həyatı ilə bağlı qurmalar, 

mənzillər, xatirə yerləri, sənədlər və əşyalar, etnoqrafik abidələr - xalqın maddi, mənəvi, 

ideoloji, sənətkarlıq və təsərrüfat həyatını özündə əks etdirən qurmalar və əmək alətləri, 

əşyalar, epiqrafik abidələr - üzərində yazılar olan müxtəlif daş, gil, ağac və metal 

nümunələri; 

 ç) sənədli abidələr - rəsmi dövlət orqanlarının aktları, qədim əlyazmaları, nadir çap 

əsərləri, arxivlər, o cümlədən fono, foto və kino arxivlər; 

 d) incəsənət abidələri - tarixi və estetik dəyəri olan bədii, təsviri, dekorativ-tətbiqi 

sənət nümunələri; 

 e) qoruqlar - tarix və mədəniyyət üçün böyük əhəmiyyəti olan, dövlət tərəfindən 

mühafizə edilən ərazilər və ya məskənlər; 

 ə) adibələrin mühafizə zonası - abidələrin görkəminə xələl gətirməmək məqsədilə 

onların yerləşdiyi sahənin ətrafında abidənin xarakterindən asılı olaraq müəyyən edilən 

əlavə tənzimləmə zonası. 

 

Maddə 3. Abidələrin qorunması haqqında Azərbaycan Respublikasının qanunvericiliyi 

 

 Abidələrin qorunması haqqında Azərbaycan Respublikasının qanunvericiliyi 

Azərbaycan Respublikasının Konstitusiyasından, bu Qanundan, “Azərbaycanın 

mədəniyyət paytaxtı – Şuşa şəhəri haqqında” Azərbaycan Respublikasının Qanunundan, 

Azərbaycan Respublikasının digər qanunvericilik aktlarından və tərəfdar çıxdığı 

beynəlxalq müqavilələrdən ibarətdir. 

 

Maddə 4. Abidələr üzərində mülkiyyət 

 

 Abidələr dövlət və bələdiyyə mülkiyyətində, eləcə də xüsusi mülkiyyətdə ola bilər. 

“Mədəniyyət haqqında” Azərbaycan Respublikasının Qanununa uyğun olaraq, dünya təbii 

və mədəni irs siyahısına daxil edilmiş, həmçinin milli mədəni və təbii irsə aid dövlət 

mülkiyyətində olan abidələrin özəlləşdirilməsinə (yerli əhəmiyyətli memarlıq abidəsi kimi 

qeydə alınan yaşayış binaları, onların ayrı-ayrı hissələri və bu maddənin üçüncü hissəsində 

nəzərdə tutulmuş özəlləşdirilməsinə yol verilən digər yerli əhəmiyyətli memarlıq abidələri 

istisna olmaqla) yol verilmir. 

 Mühəndis kommunikasiyaları, müdafiə obyektləri, şəhərsalma, dini və xatirə 

abidələri, hidrotexniki qurğular istisna olmaqla, yerli əhəmiyyətli memarlıq abidələri 

qanunvericiliyə uyğun olaraq özəlləşdirilə bilər. 

 Özəlləşdirilmiş yerli əhəmiyyətli memarlıq abidələrinin görkəmini və daxili 

quruluşunu pozmaq, onların mədəni, tarixi dəyərinə xələl gətirə biləcək hər hansı hərəkət 

etmək qadağandır. 

 Dövlət qeydiyyatından keçmiş və xüsusi mülkiyyətdə olan abidələr satıldıqda dövlət 

onları almaqda üstün hüquqa malikdir. 

 Hər hansı bir ərazidə yeni abidə aşkar olunarsa, həmin ərazi tarixi-mədəni 

əhəmiyyətli zona elan olunur və onun yerləşdiyi torpaq sahəsi üzərindəki tikililərlə birlikdə 

qanunvericiliklə nəzərdə tutulmuş qaydada dövlət tərəfindən satın alına bilər. 

 Xüsusi mülkiyyətdə olan abidələr dövlət tərəfindən qeydə alınır və onlar satılarkən 

mülkiyyətçi müvafiq icra hakimiyyəti orqanının müəyyən etdiyi orqana (quruma) bu haqda 

məlumat verməlidir. 

 Müvafiq icra hakimiyyəti orqanının icazəsi olmadan xüsusi mülkiyyətdə olan 

abidələr xaricə aparıla bilməz. 

 

Maddə 5. Abidələrin qorunması, bərpası, əhəmiyyət dərəcələrinin təyin edilməsi və 

onlardan istifadə olunmasında müvafiq icra hakimiyyəti orqanının müəyyən etdiyi elmi 

təşkilatın iştirakı 

 Müvafiq icra hakimiyyəti orqanının müəyyən etdiyi elmi təşkilat abidələrin aşkar 

olunması, tədqiqi işini, aşkar olunmuş maddi-mədəniyyət qalıqlarının mühafizəsini təşkil 

edir, yeni tikinti zonalarında operativ tədqiqat işləri aparır, abidələrin əhəmiyyət dərəcələri 

üzrə qeydə alınmasında iştirak edir, zəruri hallarda arxeoloji qazıntılar zamanı aşkar 

olunmuş daşınar maddi-mədəniyyət qalıqlarında müvafiq icra hakimiyyəti orqanının 

müəyyən etdiyi orqanın (qurumun) razılığı əsasında konservasiya və bərpa işləri görür, 

abidələrin təbliğini təşkil edir, onların qorunması, tədqiqi, bərpa və konservasiyası üçün 

metodik vəsaitlər hazırlayır, elmi-praktiki məsləhətlər verir, abidələrin tədqiqi üçün 

beynəlxalq protokollar və sazişlər imzalayır və Azərbaycan Respublikası 

qanunvericiliyində nəzərdə tutulmuş digər vəzifələri yerinə yetirir. 

 Abidələrin üzərində aparılacaq işlərin layihəsi müvafiq icra hakimiyyəti orqanının 

müəyyən etdiyi elmi təşkilatın rəyi nəzərə alınmaqla müvafiq icra hakimiyyəti orqanının 

müəyyən etdiyi orqan (qurum) tərəfindən təsdiq edilir. 

 

II fəsil. Abidələrin dövlət qeydiyyatı və əhəmiyyət dərəcələri 

 

Maddə 6. Abidələrin dövlət qeydiyyatı 

 

 Abidələrin siyahıya və dövlət qeydiyyatına alınmasını, pasportlaşdırılmasını, 

abidələrin siyahısının təsdiqini və daşınmaz abidələrin xəritələrinin hazırlanmasını 

müvafiq icra hakimiyyəti orqanının müəyyən etdiyi orqan (qurum) həyata keçirir. 

Daşınmaz abidələrin pasportlaşdırılması qaydaları və pasportun nümunəvi forması 

müvafiq icra hakimiyyəti orqanının müəyyən etdiyi orqan (qurum) tərəfindən müəyyən 

edilir. 

 

Maddə 7. Abidələrin əhəmiyyət dərəcələri 

  

 Abidələr dünya, ölkə və yerli əhəmiyyətli abidələrə bölünür. 

 Abidələrin əhəmiyyət dərəcələrinə görə bölgüsünü müvafiq icra hakimiyyəti 

orqanının müəyyən etdiyi elmi təşkilatın rəyi əsasında müvafiq icra hakimiyyəti orqanı 

beynəlxalq normalara uyğun aparır, tərtib və təsdiq edir. 

 Təsdiqlənmiş siyahıdan abidənin çıxarılması müvafiq icra hakimiyyəti orqanının 

müəyyən etdiyi orqanın (qurumun) təklifi əsasında, müvafiq icra hakimiyyəti orqanının 

müəyyən etdiyi elmi təşkilatın rəyi nəzərə alınmaqla, müvafiq icra hakimiyyəti orqanı 

tərəfindən həyata keçirilir. 

 Dünya əhəmiyyətli abidələrin siyahısı müvafiq beynəlxalq təşkilatlara təqdim edilir. 

 

Maddə 8. Azərbaycan Respublikasının ərazisindən kənarda yerləşən Azərbaycana aid 

abidələrin qeydiyyatı 

 

 Azərbaycan Respublikasından kənarda yerləşən Azərbaycana aid abidələrin 

müvafiq icra hakimiyyəti orqanı xüsusi siyahı tərtib etməklə dövlət qeydiyyatına alır,  

onların qorunması, bərpası ilə bağlı problemlərin həllində abidələrin yerləşdiyi ölkələrin 

müvafiq orqanları ilə əməkdaşlıq edir. 

 

III fəsil. Abidələrin qorunmasının dövlət təminatı 

 

Maddə 9. Abidələrin qorunması, öyrənilməsi, bərpası və konservasiyasının 

maliyyələşdirilməsi 

 

 Abidələrin qorunması, öyrənilməsi, bərpası və konservasiyası dövlət büdcəsindən 

və yerli büdcələrdən ayrılan vəsaitlər, fiziki və hüquqi şəxslərin maliyyə yardımları və 

ianələri hesabına maliyyələşdirilir. 

 

Maddə 10. Abidələrin toxunulmazlığı 

 

 Abidələrin korlanması və ya məhv edilməsi, müvafiq icra hakimiyyəti orqanının 

müəyyən etdiyi orqanla (qurumla) razılaşdırılmadan başqa yerə köçürülməsi, eləcə də 

onların toxunulmazlığını pozan və onlar üçün təhlükə yaradacaq tikinti-quraşdırma, bərpa, 

rekonstruksiya, konservasiya işlərinin və ya abadlaşdırma tədbirlərinin aparılması 

qadağandır. 

 

Maddə 11. Mülkiyyətində və ya istifadəsində abidələr olan fiziki və hüquqi şəxslərin 

vəzifələri və məsuliyyəti 

 

 Mülkiyyətində və ya istifadəsində abidələr olan fiziki və ya hüquqi şəxslər 

abidələrin qorunması, tədqiqi və onlardan istifadə edilməsi qaydalarına ciddi əməl 

etməlidirlər. 

 Mülkiyyətində və ya istifadəsində abidələr olan fiziki və hüquqi şəxslər müvafiq 

icra hakimiyyəti orqanının müəyyən etdiyi orqanla (qurumla) həmin abidələrin 

qorunmasına dair mühafizə müqaviləsi bağlamalıdırlar və həmin abidələrin salamatlığına 

görə Azərbaycan Respublikasının qanunvericiliyinə uyğun olaraq məsuliyyət daşıyırlar. 

 

Maddə 12. Qoruq sərhədi daxilində və mühafizə zonalarında dövlət əhəmiyyətli inşaat və 

mühəndis kommunikasiya işləri görülərkən abidələrin qorunması 

 

 Qoruq sərhədi daxilində və mühafizə zonalarında abidələr üçün təhlükə yarada 

biləcək hər hansı işlər müvafiq icra hakimiyyəti orqanının müəyyən etdiyi orqanın 

(qurumun) qərarı ilə qabaqlayıcı tədbirlər görülməklə həyata keçirilə bilər. Həyata 

keçirilən təhlükəsizlik tədbirləri inşaat işlərini aparan subyektin vəsaiti hesabına 

maliyyələşdirilir. 

 Abidələrə yaxın olan və ya onların mühafizə zonasından keçən yol sahələrində 

nəqliyyat vasitələrinin hərəkəti abidələrin qorunması üçün təhlükə yaradarsa, müvafiq icra  

hakimiyyəti orqanının müəyyən etdiyi orqan (qurum) onların hərəkətini məhdudlaşdıra və 

ya qadağan edə bilər. 

 

Maddə 13. İnşaat, təsərrüfat və digər işlər görülərkən aşkar edilən abidələrin qorunması 

 

 İnşaat, təsərrüfat və digər işlər görülərkən, o cümlədən minatəmizləmə fəaliyyəti 

həyata keçirilərkən abidə aşkar edilərsə, dərhal işlər dayandırılmalı, bu barədə müvafiq icra 

hakimiyyəti orqanının müəyyən etdiyi orqana (quruma) və müvafiq icra hakimiyyəti 

orqanının müəyyən etdiyi elmi təşkilata məlumat verilməli, həmin orqan (qurum) və elmi 

təşkilat tərəfindən iki ay müddətində bu Qanunla nəzərdə tutulmuş tədqiqatlar aparılmalı 

və digər tədbirlər görülməlidir. Bu halda inşaat, təsərrüfat və digər işlər, o cümlədən 

minatəmizləmə fəaliyyəti müvafiq icra hakimiyyəti orqanının müəyyən etdiyi elmi 

təşkilatın və mütəxəssislərin rəyi əsasında müvafiq icra hakimiyyəti orqanının müəyyən 

etdiyi orqanın (qurumun) icazəsi ilə davam etdirilə bilər. 

 İnşaat, təsərrüfat və digər işlər, o cümlədən minatəmizləmə fəaliyyəti tarixi və 

arxeoloji əhəmiyyət kəsb edən zonada aparılırsa, həmin ərazi əvvəlcədən mütəxəssislər 

tərəfindən nəzərdən keçirilir və abidələrin ilkin tədqiqi təmin edilir. Müvafiq icra 

hakimiyyəti orqanının müəyyən etdiyi orqan (qurum) həmin işlər, o cümlədən 

minatəmizləmə fəaliyyəti aparılan yerdə öz nümayəndəsinin və mütəxəssisin iştirakını 

təmin edir. 

 Şuşa şəhərinin ərazisində inşaat, bərpa, təmir, minatəmizləmə fəaliyyəti, təmizlik, 

yaşıllaşdırma, abadlaşdırma, təsərrüfat və ya hər hansı başqa işlər aparılarkən aşkar edilən 

abidələrin qorunması, habelə tarixi və arxeoloji əhəmiyyət kəsb edən ərazilərdə tikinti, 

bərpa, təmir, minatəmizləmə fəaliyyəti və təsərrüfat işlərinin aparılması “Azərbaycanın 

mədəniyyət paytaxtı – Şuşa şəhəri haqqında” Azərbaycan Respublikası Qanununun 

tələbləri nəzərə alınmaqla həyata keçirilir. 

 

Maddə 14. Yeni inşaat sahələrində arxeoloji tədqiqatlar 

  

 Magistral mühəndis kommunikasiyalarının (neft, qaz kəmərlərinin və s.) çəkilişi və 

digər inşaat işləri zamanı, hektardan çox ərazini əhatə edən sahələrdə inşaat işləri 

aparılarkən texniki-iqtisadi əsaslandırma mərhələsində bu işləri həyata keçirən təşkilat 

tərəfindən görüləcək işlər barədə müvafiq icra hakimiyyəti orqanının müəyyən etdiyi 

orqana (quruma) və müvafiq icra hakimiyyəti orqanının müəyyən etdiyi elmi təşkilata 

müraciət edilməli və abidələrin ilkin axtarış işlərinin aparılması üçün vəsait ayrılmalıdır. 

 Həmin zonada arxeoloji abidə aşkar olunarsa, müvafiq icra hakimiyyəti orqanının 

müəyyən etdiyi orqanın (qurumun) icazəsi olmadan və lazımi elmi tədbirlər görülmədən 

inşaat və təsərrüfat işlərinin aparılmasına yol verilmir. 

 

Maddə 15. Dəfinələrdə aşkar edilmiş və ya tapılmış abidələrin müqəddəratı 

  

 



Firidun bəy Köçərli adına Respublika Uşaq Kitabxanası 

 2026 : Şəhərsalma və memarlıq ili 

 
 Dəfinələrdə aşkar edilmiş və ya tapılmış abidələr dövlətə təhvil verilməlidir. 

Dövlətə təhvil verilmiş abidələrə görə dəfinəni aşkar etmiş və əşyanı tapmış şəxsə 

Azərbaycan Respublikasının mülki qanunvericiliyində nəzərdə tutulmuş qaydada mükafat 

verilir. 

 Təsadüfən aşkar edilmiş abidələrin mülkiyyətçisi və ya istifadəçisi abidə haqqında 

müvafiq icra hakimiyyəti orqanının müəyyən etdiyi orqana (quruma) məlumat verməlidir. 

Təsadüfən aşkar edilmiş abidə müvafiq icra hakimiyyəti orqanının müəyyən etdiyi orqan 

(qurum) tərəfindən dövlət qeydiyyatına alınmalı və abidənin elmi sənədləşdirilməsi təmin 

edilməlidir. 

 

Maddə 16. Abidələrin xaricə aparılması və geri qaytarılması 

 

 Daşınar abidələrin elmi-təbliğat və mədəni mübadilə məqsədilə Azərbaycan 

Respublikasından xaricə müvəqqəti aparılması yalnız müvafiq icra hakimiyyəti orqanının 

icazəsi ilə həyata keçirilə bilər. Bu məqsədlərlə abidələrin müvəqqəti ölkədən çıxırılması 

üçün müvafiq icra hakimiyyəti orqanının müəyyən etdiyi orqan (qurum) gömrük 

orqanlarına yazılı təqdimat verməlidir. 

 Xaricə müvəqqəti aparılmış abidələrin geri qaytarılmaması qadağandır. 

 Azərbaycan Respublikasından xaricə qanunsuz aparılmış abidələrin axtarışını, 

tapılmasını və geri qaytarılmasını müvafiq icra hakimiyyəti orqanları həyata keçirir. 

 

Maddə 17. Abidələrin mülki dövriyyəsinin xüsusiyyətləri 

 

 Dövlət mülkiyyətində olan dünya və ölkə əhəmiyyətli daşınar abidələrin satılması 

qadağandır. 

 Daşınar abidələr alındıqda və ya satıldıqda bu barədə müvafiq icra hakimiyyəti 

orqanının müəyyən etdiyi orqana (quruma) məlumat verilməlidir. 

 

Maddə 18. Müharibə, fövqəladə vəziyyət və silahlı münaqişə zamanı abidələrin qorunması 

 

 Döyüş təhlükəsi olan ərazilərdən və döyüş zonalarından daşınar abidələrin 

köçürülməsini müvafiq icra hakimiyyəti orqanının müəyyən etdiyi orqan (qurum) həyata 

keçirir. Fövqəladə hallarla və ya hərbi vəziyyətlə əlaqədar olaraq daşınar abidələr onların 

məhv edilməsi, oğurlanması və ya korlanması təhlükəsi qarşısında qanunvericiliklə 

müəyyən edilmiş qaydada müvəqqəti olaraq təhlükəsiz rayonlara köçürülə bilər. Silahlı 

münaqişə zamanı daşınar mədəni sərvətlərin təhlükəsiz yerlərə köçürülməsində “Silahlı 

münaqişə zamanı mədəni sərvətlərin mühafizəsi haqqında” Konvensiyaya uyğun olaraq 

fərqləndirici emblemlə işarələnmiş nəqliyyat vasitələrindən istifadə oluna bilər. 

 Dövlət işğalçı tərəfindən qənimət kimi ələ keçirilmiş abidələr haqqında beynəlxalq 

təşkilatlar qarşısında məsələ qaldırır və onların qaytarılması və bərpası üçün tədbirlər 

görür. 

 Abidələr hərbi məqsədlər üçün istifadə edilə bilməz. Müstəsna hallarda qoruqların 

ərazisi və yerli əhəmiyyətli memarlıq abidələri Azərbaycan Milli Elmlər Akademiyasının 

rəyi nəzərə alınmaqla, müvafiq icra hakimiyyəti orqanının müəyyən etdiyi orqanın 

(qurumun) razılığı əsasında qanunvericiliyə uyğun olaraq hərbi hissələrin təsərrüfat və 

mədəni məqsədləri üçün istifadəsinə verilə bilər. 

 

IV fəsil. Abidələrdən istifadə qaydaları 

 

Maddə 19. Dövlət və ya bələdiyyə mülkiyyətində olan abidələrdən istifadə qaydaları və 

şərtləri 

 

 Dövlət və ya bələdiyyə mülkiyyətində olan dünya və ölkə əhəmiyyətli daşınmaz 

abidələrin və ya onların ayrı-ayrı hissələrinin icarəyə verilməsi qadağandır. 

 Dövlət və ya bələdiyyə mülkiyyətində olan ölkə və yerli əhəmiyyətli daşınmaz 

memarlıq abidələri, habelə xüsusi mülkiyyətdə olan daşınmaz abidələr və ya onların ayrı-

ayrı hissələri (arxeoloji abidələr istisna olmaqla)müqavilə əsasında elmi, mədəni, dini, 

xidmət və turizm məqsədləri üçün onların istifadə proqramı, uyğunlaşdırma və bərpa 

layihələri müvafiq icra hakimiyyəti orqanının müəyyən etdiyi orqanla (qurumla) 

razılaşdırıldıqdan sonra qanunvericilikdə nəzərdə tutulmuş qaydada icarəyə verilə bilər. 

 Abidələri və ya onların ayrı-ayrı hissələrini icarəyə götürənlər onların həcm 

kompozisiyasını, xarici görünüşünü, konstruktiv elementlərini dəyişdirməməli, istismar 

zamanı abidələrə zərər vurmamalı və təsərrüfat işləri zamanı arxeoloji abidələrdə mədəni 

təbəqənin korlanmasına yol verməməlidirlər. Belə abidələrdə və ya onların ayrı-ayrı 

hissələrində təmir, konservasiya və bərpa işləri icarəçinin vəsaiti hesabına müvafiq icra 

hakimiyyəti orqanının müəyyən etdiyi orqanın (qurumun) və mütəxəssislərin nəzarəti ilə 

aparıla bilər. 

 Şuşa şəhərinin ərazisində yerləşən abidələrin və ya onların hissələrinin icarəyə 

(istifadəyə) verilməsi, habelə abidələrin konservasiyası, təmiri, bərpası, rekonstruksiyası 

və regenerasiyası “Azərbaycanın mədəniyyət paytaxtı – Şuşa şəhəri haqqında” Azərbaycan 

Respublikasının Qanununa uyğun olaraq həyata keçirilir. 

 Abidələrdən və ya onların ayrı-ayrı hissələrindən icarə qaydaları və şərtləri tərəflər 

arasında bağlanmış müqavilə ilə müəyyən olunur. Müqavilə şərtləri pozularsa, 

qanunvericiliklə nəzərdə tutulmuş qaydada müqaviləyə xitam verilir və dəymiş ziyan 

ödənilir. 

 

V fəsil. Abidələrin tədqiqi 

 

 Maddə 20. Arxeoloji abidələrin tədqiqi 

 

 Azərbaycan Respublikası ərazisində arxeoloji qazıntı işləri aparmaq üçün icazə 

müvafiq icra hakimiyyəti orqanının müəyyən etdiyi elmi təşkilat tərəfindən verilir və 

müvafiq icra hakimiyyəti orqanının müəyyən etdiyi orqanda (qurumda) qeydə alınır. Şuşa  

şəhərinin ərazisində abidələrin öyrənilməsi və arxeoloji qazıntıların aparılması 

“Azərbaycanın mədəniyyət paytaxtı – Şuşa şəhəri haqqında” Azərbaycan Respublikasının 

Qanununa uyğun olaraq müvafiq icra hakimiyyəti orqanının müəyyən etdiyi orqanın 

(qurumun) razılığı ilə həyata keçirilir və belə razılıq verilərkən müvafiq icra hakimiyyəti 

orqanının müəyyən etdiyi orqanın (qurumun) rəyi nəzərə alınır. Arxeoloji qazıntı işləri 

müvafiq icra hakimiyyəti orqanının müəyyən etdiyi orqanın (qurumun) nəzarəti ilə aparılır. 

 Qazıntı mövsümü başa çatdıqdan sonra aparılmış tədqiqat işləri barədə hesabat və 

aşkar olunmuş maddi-mədəniyyət qalıqlarının siyahısı müvafiq icra hakimiyyəti orqanının 

müəyyən etdiyi orqana (quruma) və müvafiq icra hakimiyyəti orqanının müəyyən etdiyi 

elmi təşkilata təqdim edilir. 

 Azərbaycan Respublikası ərazisindəki abidələrin tədqiqi üçün xarici elmi müəssisə 

və alimlərlə birgə ekspedisiyalar təşkil edilə bilər. Xarici elmi müəssisələr və alimlər 

abidələrin tədqiqi üçün vəsait ayıra bilərlər. Birgə ekspedisiyanın rəhbərini müvafiq icra 

hakimiyyəti orqanının müəyyən etdiyi elmi təşkilat təyin edir. 

 Qazıntı zamanı aşkar olunmuş arxeoloji materiallar dövlət mülkiyyətinə keçir və 

xüsusi fondlarda və muzeylərdə saxlanılır. 

 

Maddə 21. Memarlıq abidələrinin və digər abidələrin tədqiqi 

  

 Memarlıq abidələri və digər abidələr müvafiq icra hakimiyyəti orqanının müəyyən 

etdiyi elmi təşkilat, elmi-tədqiqat və lahiyə institutları, abidələrin qorunması və bərpası 

məqsədini güdən ictimai biliklər və ixtisaslı mütəxəssislər tərəfindən tədqiq olunur. 

 Tədqiqat işlərinə başlamazdan əvvəl bu haqda müvafiq icra hakimiyyəti orqanının 

müəyyən etdiyi orqana (quruma) məlumat verilir. 

 Müvafiq icra hakimiyyəti orqanının müəyyən etdiyi orqanın (qurumun) razılığı 

olmadan yeni aşkar edilmiş memarlıq abidəsində tədqiqat işlərinin aparılması qadağandır. 

 Azərbaycan Respublikasının sərhədlərindən kənarda mövcud olan Azərbaycan milli 

memarlıq abidələrinin tədqiqi və öyrənilməsi üçün icazə alınması dövlətlərarası 

müqavilələr əsasında həll edilir. 

 

Maddə 22. Abidə qoruqlarının yaradılması 

 

 “Azərbaycanın mədəniyyət paytaxtı – Şuşa şəhəri haqqında” Azərbaycan 

Respublikası Qanununun tələbləri nəzərə alınmaqla, xüsusi əhəmiyyət kəsb edən arxeoloji, 

etnoqrafik, memarlıq, şəhərsalma və digər komplekslər elmi-tədqiqat müəssisələrinin 

tövsiyyəsi ilə müvafiq icra hakimiyyəti orqanı tərəfindən qoruq elan edilir. 

 “Azərbaycanın mədəniyyət paytaxtı – Şuşa şəhəri haqqında” Azərbaycan 

Respublikası Qanununun tələbləri nəzərə alınmaqla, qoruq ərzisində müvafiq icra 

hakimiyyəti orqanının müəyyən etdiyi xüsusi rejim tətbiq edilir. 

 

Maddə 23. Abidələrin qoruq zonaları 

 Abidələrin təhlükəsizliyini, onların funksional təyinatını, memarlıq-estetik 

görünüşünü və uzun ömürlülüyünü təmin etmək məqsədilə mütəxəssislərin rəyi nəzərə 

alınmaqla müvafiq icra hakimiyyəti orqanının müəyyən etdiyi orqan (qurum) tərəfindən 

abidələrin qoruq zonası yaradılır. 

 Abidələrin qoruq zonasında müvafiq icra hakimiyyəti orqanının müəyyən etdiyi 

orqanın (qurumun) müəyyən etdiyi xüsusi rejim tətbiq edilir. 

 

Maddə 24. Abidələrin köçürülməsi və yerinin dəyişdirilməsi 

 

 Dünya və ölkə əhəmiyyətli abidələr təbii fəlakət və digər zəruri hallarda müvafiq 

icra hakimiyyəti orqanının qərarına əsasən mütəxəssislərin iştirakı ilə köçürülməlidir. 

 Yerli əhəmiyyətli abidələr müvafiq icra hakimiyyəti orqanının müəyyən etdiyi 

orqanın (qurumun) icazəsi ilə köçürülə bilər. 

 Abidələrin köçürülməsi və yerinin dəyişdirilməsi mütəxəssislərin nəzarəti altında 

həyata keçirilir. 

 

VI fəsil. Mühafizə məqsədilə abidələrdə aparılan  inşaat-möhkəmləndirmə və  

abadlıq işləri 

 

Maddə 25. Mühafizə məqsədilə abidələrdə inşaat-möhkəmləndirmə və abadlıq işlərinin 

aparılması 

 

 Dövlət və bələdiyyə mülkiyyətində olan abidələrdə aparılan inşaat-

möhkəmləndirmə və abadlıq işləri onların konservasiyası, təmiri, bərpası, rekonstruksiyası 

və regenerasiyası haqqında müvafiq icra hakimiyyəti orqanının müəyyən etdiyi orqanın 

(qurumun) qərarı əsasında dövlət və yerli büdcələrin vəsaitləri hesabına aparılır. Xüsusi 

mülkiyyətdə olan abidələrlə əlaqədar həmin işlər müvafiq icra hakimiyyəti orqanının 

müəyyən etdiyi orqanın (qurumun) razılığı ilə mülkiyyətçinin vəsaiti hesabına aparılır. 

 Abidələrin konservasiyası fiziki-mexaniki və fiziki-kimyəvi mühit təsirlərindən 

korlanmaması üçün onların açıq qalan səthində etibarlı qoruyucu təbəqələr qurmaq, 

abidələri yeraltı suların dağıdıcı təsirindən qorumaq məqsədilə tədbirlər görmək, abidələrin 

toxunulmazlığını və çəpərlənməsini təmin etməkdən ibarətdir. 

 Abidələrin təmiri və bərpası onların zədələnmiş və itirilmiş hissələrinin abidənin 

konstruksiyasına, həcm-planlaşma həllinə, xarici və daxili görünüşünə xələl gətirmədən 

təmir edib ilkin halına gətirməkdir. Abidələrin bərpasına dair layihə müvafiq icra 

hakimiyyəti orqanı tərəfindən təsdiq edildikdən sonra aparılır. 

 Abidələrin rekonstruksiyası dövrümüzə gəlib çatmayan abidələrin rəvayətlərə, 

rəsmlərə, qravyuralara əsasən tərtib olunmuş layihələri üzrə zərurət olduqda abidənin 

yenidən qurulmasıdır. 

 Abidələrin regenerasiyası onların daxili və xarici görünüşünü dəyişmədən, 

konstruksiyaların daxilində müasir inşaat materiallarından və üsullarından istifadə etməklə  

 



Firidun bəy Köçərli adına Respublika Uşaq Kitabxanası 

 2026 : Şəhərsalma və memarlıq ili 

 
abidələrin ilkin həcm-plan həllinin bərpasıdır. Abidənin istismarında müasir 

avadanlıqlardan və mühəndis kommunikasiyalarından istifadə edilə bilər. 

 Abidələrin üzərində bərpa, konservasiya, təmir, rekonstruksiya, regenerasiya və 

digər işlər onların layihələri müvafiq icra hakimiyyəti orqanının müəyyən etdiyi elmi 

təşkilatın rəyi nəzərə alınmaqla, müvafiq icra hakimiyyəti orqanının müəyyən etdiyi orqan 

(qurum) tərəfindən təsdiq edildikdən sonra aparılır. 

 

Maddə 26. Abidələrdə aparılan inşaat-möhkəmləndirmə və abadlıq işlərinə nəzarət və 

görülən işlərin dəyərinin icraçıya ödənilməsi qaydası 

 

 Abidələrdə görülən inşaat-möhkəmləndirmə və abadlıq işləri layihə müəllifinin 

(müəlliflərinin) və müvafiq icra hakimiyyəti orqanının müəyyən etdiyi orqanın (qurumun) 

nəzarəti altında aparılır. 

 Görülən işlərin dəyəri qanunvericilikdə nəzərdə tutulmuş qaydada ödənilir. 

 

 Maddə 27. Qoruqlarda və abidələrin mühafizə zonalarında abadlıq işlərinin aparılması 

 

 Qoruq zonalarında mühafizə məqsədilə inşaat və abadlıq işləri aparılarkən qoruğun 

və qoruq zonasının sərhədi, abidələrin konfiqurasiyası dəyişdirilməməli, ənənəvi küçə 

şəbəkələri olduğu kimi saxlanılmalıdır. 

 Qoruq zonalarının yalnız boş yerlərində küçə şəbəkələrini və abidələrini plan 

konfiqurasiyasını, həcm-məkan kompozisiyasını pozmadan və onların memarlıq dəyərinə 

və üslubuna xələl gətirmədən müvafiq icra hakimiyyəti orqanının müəyyən etdiyi elmi 

təşkilatın rəyi nəzərə alınmaqla, müvafiq icra hakimiyyəti orqanının müəyyən etdiyi 

orqanın (qurumun) razılığı əsasında abadlıq və yenidənqurma işləri aparıla bilər. 

 Arxeoloji və başqa qazıntılar qoruğun boş hissəsində abidələrə zərər yetirmədən 

aparılmalıdır. Aşkar edilən abidə, əşya və ya başqa tapıntının koordinatları və vəziyyəti 

qeyd edilməli, fotosu və ya rəsmi çəkilməlidir. Bu sənədlərin bir nüsxəsi hesabatla birlikdə 

müvafiq icra hakimiyyəti orqanının müəyyən etdiyi orqana (quruma) təqdim edilməlidir. 

 

VII fəsil. Abidələrin qorunması haqqında qanunvericiliyin  pozulmasına görə 

məsuliyyət 

 

Maddə 28. Abidələrin qorunması haqqında qanunvericiliyin pozulmasına görə məsuliyyət 

 

 Abidələrin qorunması haqqında Azərbaycan Respublikası qanunvericiliyini pozan 

şəxslər Azərbaycan Respublikasının qanunvericiliyinə uyğun olaraq cinayət, inzibati, 

intizam və mülki məsuliyyət daşıyırlar. 

Maddə 29. Abidələrə vurulan zərərin ödənilməsi 

 

 Abidələrə vurulan zərərin ödənilməsi Azərbaycan Respublikası mülki 

qanunvericiliyinə uyğun olaraq həyata keçirilir. Ödənilmiş vəsait abidənin bərpası, tədqiqi 

və ya qorunması tədbirlərinin maliyyələşdirilməsinə yönəldilir. 

 

VIII fəsil. Yekun müddəalar 

 

Maddə 30. Abidələrin qorunması sahəsində beynəlxalq hüquq aktlarının qüvvəsi 

 

 Azərbaycan Respublikası Konstitusiyasının 151-ci maddəsinə görə bu Qanunla 

Azərbaycan Respublikasının tərəfdar çıxdığı dövlətlərarası müqavilələr arasında ziddiyyət 

yaranarsa, həmin beynəlxalq müqavilələr tətbiq edilir. 

 

Maddə 31. Abidələrin elmi tədqiqi, bərpası, rekonstruksiyası, konservasiyası və 

regenerasiyasında beynəlxalq təşkilatların iştirakı 

 

 Azərbaycan Respublikasının ərazisindəki abidələrin elmi tədqiqi, bərpası, 

regenerasiyası, rekonstruksiyası və konservasiyasında müvafiq beynəlxalq təşkilatlar 

Azərbaycan Respublikasının müvafiq icra hakimiyyəti orqanının razılığı ilə iştirak edə 

bilərlər. 

 

Maddə 32. Müvəqqəti işğal zonalarında qalmış abidələrin bərpası və qorunması 

 

 Müvəqqəti işğal zonalarında qalmış abidələrin yenidən tədqiqi və bərpası üçün 

həmin ərazilər azad edildikdən sonra təxirəsalınmaz tədbirlər görülür. Abidələrin bərpası 

və qorunması üçün ayrılan maliyyə vəsaiti ilk növbədə işğal zonasında qalmış abidələrin 

tədqiqi və bərpası üçün sərf edilir. 

 İşğalçılar tərəfindən dağıdılmış dünya, ölkə və yerli əhəmiyyətli abidələr haqqında 

müvafiq beynəlxalq təşkilatlara məlumat verilir. 

 

  

Heydər Əliyev, 

Azərbaycan Respublikasının Prezidenti    

Bakı şəhəri, 10 aprel 1998-ci il 


